
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

ЩIэрыщIэу
ректорыр хахыж

АДЫГЕЙ. Республикэм и Iэта-
щхьэ КъумпIыл Мурат Къуиижь 
Саидэ ехъуэхъуащ Мейкъуапэ и 
къэрал технологие универси-
тетым и ректор къулыкъум щIэ-
рыщIэу зэрыхахыжамкIэ. Абы 
къыхигъэщхьэхукIащ еджапIэ 
нэхъыщхьэм и лэжьакIуэхэм 
иджы рей ректорым дзыхь 

КIуэкIуэ Валерэ и цIэр зезыхьэ Къэ-
бэрдей-Балъкъэр къэрал мэкъумэш уни-
верситетым мазаем и 27-м щекIуэкIащ 
«Жырыкъуэ Борисрэ зэкъуэту радика-
лизмэм пэщIэтынымрэ» зыфIаща «СтIол 
хъурей». 

АР къызэрагъэпэщащ Къэбэрдей-Балъ-
къэрым и ЩIалэгъуалэ правительствэмрэ 
Къэбэрдей-Балъкъэр къэрал мэкъумэш 
университетымрэ. Абы къалэну зыхуигъэу-
выжат террористхэм я гупсысэкIэм мыхъу-
мыщIагъэу хэтыр къыщIагъэщыныр, ар 
зэрыгъуэгу пхэнжыр къагъэнэIуэныр, дин-
ми, хабзэми, щэнхабзэми, цIыху зэ хэтыкIэ 
узыншэми, акъыл зэгущми къызэ ри мыщ-
тэр утыку къащIыныр. Зэхуэсым къы щып-
сэлъащ КъБР-м и Правительствэм и Уна-
фэщIым и къуэдзэ Къуэшрокъуэ Залым, 
ЩIалэгъуалэ правительствэм и уна фэщI 
Бейтуганов Исмэхьил, Урысейм и тхыдэ 
 зэгухьэныгъэм и советым и уна фэщIым и 
къуэдзэ Къэжэр Артур, Мус лъы мэнхэм я 
зэгухьэныгъэм и унафэщIым и япэ къуэдзэ 
Мисиров Хъызыр, иерей Осипов Констан-
тин сымэ. «СтIол хъурейр» иригъэкIуэкIащ 
КъБР-м и ЩIалэгъуалэ правительствэм 
егъэджэныгъэмрэ щIэныгъэмкIэ и ми-
нистр Гаевэ Жамиля. 

ЗэIущIэм и щхьэусыгъуэ нэхъыщхьэр 
Урысейм и жылагъуэ лэжьакIуэу, Къэбэр-
дей-Балъкъэр къэрал мэкъумэш универси-
тетым и ректору щыта Жэрыкъуэ Борис ягу 
къагъэкIыжынырт. Гуузу зи гъащIэр 2012 
гъэм зэпыча а цIыху щыпкъэм и фэеплъу 
къызэхуэсахэр дакъикъэкIэ щыму щы-
гъуащ. 

Жэрыкъуэ Борис КъБР-м и Парламен-
тым и депутату щытащ, Егъэджэныгъэм-
кIэ, щIэныгъэмрэ узыншагъэр хъумэным-
кIэ комитетым хэту, КъБР-м Мэкъумэш 
Iуэху хэмкIэ и министерствэмрэ Егъэджэ-
ныгъэмкIэ и министерствэмрэ я коллегие-
хэм хэтащ, «Урысей зэкъуэт» партым и 
фракцэм щыщу КъБР-м и Парламентым 
щылэжьащ. Абы и щIэныгъэ-къэхутэныгъэ 
лэжьыгъэхэр щэм щIегъу, тхылъитху къы-
дигъэкIащ: еджакIуэхэм папщIэ зырэ, сту-
дентхэм папщIэ пособиеу плIырэ яхэту, и 
цIэм епха патентхэр 13-м нос. 

Университетым щылажьэхэм къабгъэ дэ-
кIыу къызэхуэсахэм захуигъэзащ универ-
ситет щIыб зэпыщIэныгъэхэмрэ щIэныгъэ 
хэха зэгъэгъуэтынымкIэ проректор Азычэ 
Светланэ. «Сыт экстремизмэмрэ терро-
ризмэмрэ нэхърэ нэхъ Iейуэ щыIэр? Но-
бэрей «СтIол хъурейм» а мыхъумыщIагъэм 
зи гъащIэр зэпича ди ректорым и цIэм еп-
хащ. Унагъуэм адэр щхьэщыукIуриикIащ, 
IуэхущIапIэм унафэщI Iущ фIэкIуэдащ. 
ЗэIусэм псэ хелъхьэ жыхуаIэм хуэдэу, Жэ-
рыкъуэ Борис зылъэIэс псори нэхъыфI, 
нэхъ нэгъэса, нэхъ нэху хъурт. И гъащIэ 
псор университетыр зэфIэувэным ирипхащ 
Жэрыкъуэ Борис». 

Къэжэр Артур къызэхуэсахэм ягу къи-
гъэкIыжащ Жэрыкъуэ Борис университе-
тым и мызакъуэу, республикэм щекIуэкI 
Iуэхухэми жыджэру зэрыхэтар. ИгъащIэ 

 лъандэрэ къекIуэкI хабзэхэр яхипщэрт абы 
цIыхухэм, езыми ар нэгъэсауэ дэплъа -
гъурт. «Иджыпсту Украинэм щекIуэкI псори 
политикэр щхьэхуещагъкIэ къэзыгъэ сэ-
бэпхэм къагъэхъуа защIэщ, тхыдэр пхэнжу 
зэрахъуэкIыурэ щхьэусыгъуэ къызыхуа-
гъуэтыжу. Дэ тщыщ дэтхэнэ зыми ди къа-
лэнщ ди лъэпкъхэр тхъумэжыныр. Мыхьэ-
нэ зиIэ а Iуэхушхуэм гунэсу дыте мы псэ-
лъыхьу хъунукъым», - жиIащ Къэжэрым. 

Бейтуганов Исмэхьил къыщыпсалъэм 
къыхигъэщащ ЩIалэгъуалэ правитель-
ствэм щIэпхъаджагъэ къэмыгъэхъунымкIэ 
лэжьыгъэшхуэ зэрыригъэкIуэкIыр. Ар еп-
хауэ мэлажьэ республикэм и Муслъымэн 
IуэхущIапIэми терроризмэмрэ экстремиз-
мэмрэ пэщIэтынымкIэ центрми. Къалэн 
куэд зыгъэзащIэ центрыр психологие и 
лъэныкъуэкIэ дэIэпыкъуэгъу хуэныкъуэхэ-
ми. Бейтугановым къыхигъэщащ щIалэ-
гъуалэр хэкупсэу къэтэджын папщIэ, поли-
тикэ, жылагъуэ, граждан Iуэхухэр зэу Iуауэ 
зэфэхын зэрыхуейр. 

Мисиров Хъызыр къызэхуэсахэр къыху-
риджащ «экстремизм», «терроризм», «на-
ционализм» псалъэхэм я купщIэм егуп-
сысыну. А псалъищми я мыхьэнэр цIыху -
хэм епхащ, щIалэгъуалэри хэпщIащ. 
«ЦIыху къэс езым и пэ итахэм нэхърэ нэхъ 
губзыгъэу зыкъыщохъуж. ЩIалэгъуалэр 
нобэрей Iэмэпсымэхэм нэхъ щыгъуазэу 
щытынкIи мэхъу, ауэ гъащIэм теухуауэ нэхъ 
губзыгъэкъым. Адэ-анэм къыбгъэдахар, 
къэралым къахуищIэр фIыщIэ ящIу къы-
дэгъэкIуэтеин хуейщ ахэр. Экстремизмэм и 
къэпхъэнхэр щызэбгригъэкIыр интер-
нетырщ. ХамэIэхэм яIэщIэмыхуэн папщIэ, 
ахэр ди нэIэм щIэдгъэтыфын, дэ дгъэ-
сэжын хуейщ». 

Осипов Константин экстремизмэр ви-
русым иригъэпщащ. «Вирусым упэлъэщын 
папщIэ, узым пэщIэувэфын узыншагъэ, 
иммунитет уиIэн хуейщ. Жылагъуэ Iуэхухэ-
ми щокIуэкI уз зэрыцIалэ. Иммунитет зэ-
къуэт зэдгъэпэщмэ, а щIэп хъаджащIэхэм    
я гупсысэхэри я къыхуеджэныгъэхэри 
зэран къытхуэхъуфынукъым. Къэралым и 
къэкIуэну махуэр зэ лъы тар фэ щIалэ-
гъуалэращи, зыми фи гупсысэкIэр евмы-
гъэгъэутхъуэ», - жиIащ абы. 

Къуэшрокъуэ Залым къызэхуэсахэм за-
щыхуигъазэм къыхигъэщащ: «Нобэ рес-
публикэр мамыру мэпсэу. Ауэ экстремиз-
мэр КъухьэпIэм и Iэщэ зэрыхъурэ куэд 
щIащ. Нобэ ди зауэлIхэм яхъумэр ди 
къэралым и закъуэкъым, ди унэхэм щIэлъ 
мамырыгъэри, ди республикэри абы хеу-
быдэ. Ауэ мы Iуэхур зэрыщытам хуэдэу 
бэлы хьы шхуэу къонэ. Дэ дыкъызыхэкIар 
зыщыдгъэгъупщэ хъунукъым, ди лъаб-
жьэр, ди тхыдэр тщIэжын хуейщ. Нобэ 
Iэмэпсымэ псомкIи йокIуэкI щIалэгъуалэр 
зыгъэщхьэрыуэхэм я лэжьыгъэр. Ды-
къызыхэкIа лъэпкъыр, ды щыпсэу къэра-
лыр, зетхьэ диныр тщIэжу дыпсэумэ, зыри 
къытпэлъэщынукъым», - къыхигъэщащ 
министрым. 

КЪУДЕЙ  Iэминэ. 

ЩIэпхъаджащIэхэм 
зэкъуэтыныгъэр пагъэув

КъБР-м и Правительствэм и УнафэщI Мусуков 
Алий иригъэкIуэкIащ проект зыбжанэ къыща-
щта зэIущIэ. 

2023 гъэм бадзэуэгъуэм и 14-м КъБР-м и Пра-
вительствэм къищта унафэм зэхъуэкIыныгъэ 
хэлъхьэным и IуэхукIэ къэпсэлъащ КъБР-м щIы-
уэпс хъугъуэфIыгъуэхэмрэ экологиемкIэ и министр 
 Шаваев Ильяс. Проектыр ягъэхьэзыращ Прави-
тельствэм къыбгъэдэкIыу мылъкум ехьэлIа зэгу-
рыIуэныгъэм Iэ щIэдзыныр къалэн зыщащIынум 
теухуауэ. 

КъБР-м къат куэду зэтет унэхэм щыпсэухэм зэ-
дай мылъкур зехьэнымкIэ 2014 - 2049 гъэхэм те-
щIыхьауэ ягъэбелджыла программэм халъхьэну 
зэхъуэкIыныгъэхэр зэрызэкIэлъыхьыпхъэм теу-
хуауэ КъБР-м и Правительствэм игъэхьэзыра про-
ектыр игъэбелджылащ КъБР-м ухуэныгъэмрэ 
псэупIэ-коммунальнэ хозяйствэмкIэ и министр 
Бэрбэч Алим. 

КъБР-м егъэджэныгъэмрэ щIэныгъэмкIэ и ми-
нистр Езауэ Анзор игъэнэIуащ КъБР-м и Прави-
тельствэм 2022 гъэм шыщхьэуIум и 1-м къищта 
унафэ №183-м и етIуанэ Iыхьэм хэлъхьапхъэ зэ-
хъуэкIыныгъэхэр. Ахэр ехьэлIащ министерствэм и 
убзыхукIэм зэрызихъуэжам, мазэ улахуэр зэратыну 
щIыкIэм, субсидием. 

КъБР-м и цIыхухэм ядэIэпыкъуным теухуа про-
ектитI игъэбелджылащ КъБР-м лэжьыгъэмрэ 
цIыхухэм псэуныгъэкIэ защIэгъэкъуэнымкIэ и ми-
нистр Асанов Алим. 

ГУГЪУЭТ Заремэ. 

УФ-м и Правительствэм и 
УнафэщI Мишустин Михаил 
Москва щригъэкIуэкIа зэIу-
щIэм хэтащ КъБР-м и Iэта-
щхьэ КIуэкIуэ Казбек. Феде-
ральнэ щIыналъэхэм я 
зыужьыныгъэр зи нэIэ щIэт  
къулыкъущIэхэр тепсэ лъы-
хьащ 2030 гъэ пщIондэ хэ-
гъэгухэм зэрызрагъэужьы-
ну программэхэр гъэзэщIа 
зэрыхъум. КИФЩI-м а Iуэ-
хум щыкIэлъыплъыр УФ-м и 
Правительствэм и вице-пре-
мьер Новак Александрщ.

ЗЫУЖЬЫНЫГЪЭР нэры-
лъагъу зыщIу Мишустиным 
къилъытар щIыналъэм къы-
щыщIагъэкIхэм я бжыгъэм 
зэрыхэхъуэрщ, абы инвес-
тицэ ахъшэу халъхьэр нэ-
хъыбэ зэрыхъурщ, лэжьапIэ 
IэнатIэхэр къызэрыунэхурщ, 
цIыху хэм я хэхъуэр зэрефIа-
кIуэрщ. 

«Бюджетым щымыщ ин-
вестицэхэр нэхъыбэ мэхъу. 
2023 гъэм и кIэухым ири-
хьэлIэу сом триллиони 9 къы-
халъхьащ Кавказ Ищхъэрэ 
федеральнэ щIыналъэм и 
 хэгъэгухэм. БлэкIа илъэситI-
рэ ныкъуэм IэнатIэу мин           
230-м щIигъу къыщыунэ -
хуащ, къыщыщIагъэкIахэмрэ 
Iуэхутхьэбзэу щащIахэмрэ 
сом меларди 6,4-рэ къахуи-
хьащ. Абы къегъэлъагъуэ 
Пра вительствэмрэ хэгъэгу-
хэм рэ купщIафIэу зэрызэдэ-
ла жьэр, хьэрычэтыщIэ Iуэху 
мащIэмрэ холдинг инхэмрэ 
папщIэ сату Iуэхур фIыуэ зэ-
теубла зэрыщыхъуар, окру-
гым хиубыдэ хэгъэгухэр 

Хэгъэгухэр нэхъри йофIакIуэ

езыхэр зэрызэдэлажьэр», - 
жиIащ премьер-министрым.

Новак къызэрыхигъэщам-
кIэ, КИФЩI-м и дэтхэнэ хэ-
гъэгуми экономикэ зыужьы-
ныгъэм и жыпхъэ щаубзы-
хуащ, абы хохьэ IэнатIэ 
 зэ мылIэужьыгъуэу 35-м ща-
гъэзащIэ проект инхэу куэд 
зэлъытахэр. 

- Дэтхэнэми езым и Iуэху 
бгъэ дыхьэкIэ иIэжщи, щхьэ-
хуэу ядэIэпыкъуным мыхьэ-
нэшхуэ иIэщ, - жиIащ къу-
лыкъущIэм. 

ЗэIущIэм зэпкърыхауэ щы-
хэплъащ зи гугъу тщIы проект 
инхэр Къэбэрдей-Балъкъэр 
Республикэм гъэзэщIа зэ ры-
щыхъум. Абы хохьэ «Iуащ-

хьэмахуэ» зыгъэпсэхупIэ- 
нэгузегъэужьыпIэр, Тырныа-
уз щIыуэпсым и хъугъуэфIы-
гъуэхэр къыщыщIэхыныр, 
«Шэ джэм-Агро» хуабэщ зэ-
хэтыр, IT-паркыр, Налшык и 
хьэблэщIэр. 

Статистикэм къызэригъэ-
лъагъуэмкIэ, блэкIа илъэсым 
и мазибгъум Къэбэрдей -

Балъкъэрым и макроэконо-
микэм хъарзынэу зиужьащ. 
Абы хохьэ цIыхухэм я хэхъуэр 
нэхъыбэ зэрыхъуари, лэжьа-
пIэ IэнатIэ Iумытхэм я бжы-
гъэр зэрыхэщIари, къыщIа-
гъэкIхэмрэ къыщыкIхэмрэ 
зэрынэхъыбэри, Iуэхутхьэб -
зэу щащIэм зэрызиубгъуари. 
Рес публикэм и мылъкум ин-
вестицэу нэгъабэ халъхьар 
процент 99,5-рэ мэхъу, абы 
щыгъуэми зыхуагъэувыжар 
процент 96,7-рэт.

2030 гъэ пщIондэ ягъэ зэ-
щIэну проектхэм сом мелар-
ди 149-рэ трагъэкIуэдэнущ, 
абы щыщу меларди 132-р 
 бюджетым щымыщ ахъшэщ, 
лэжьапIэ IэнатIэу 5000 къы-
зэрагъэпэщынущ. НобэкIэ хэ-
гъэгум ахъшэу хуаутIыпщар 
сом мелард 26,7-рэ мэхъу, 
абы щыщу 22,2-р бюджетым 
щыщкъым, IэнатIэу 800 къы-
зэIуахащ.

Къапщтэмэ, Къэбэрдей -
Балъкъэрым инвестицэм 
ехьэ лIа и Iуэхур ефIэкIуащ, 
уеблэмэ зи мылъку ди эконо-
микэм къыхэзылъхьэхэми 
ядо Iэпыкъу.

ЗэIущIэм щытепсэлъыхьащ 
адрей проектхэри здынэсам, 
къэрал дэIэпыкъуныгъэм теу-
хуауэ иджыри зыхуэныкъуэ-
хэм, нэгъуэщIхэми. 

ЗэхъуэкIыныгъэхэр
министрхэм къыхалъхьэ

КъБР-м и Iэтащхьэ КIуэкIуэ Казбек Уры-
сейм и Президентым Къэбэрдей-Балъ-
къэрым щиIэ егъэблэгъапIэм щаIущIащ я 
щхьэ IуэхукIэ зыкъыхуэзыгъэзахэм.

ДЭIЭПЫКЪУНЫГЪЭ хуейт къэралым и кли-
никэ щхьэхуэхэм щыхуащIэ фIагъ лъагэ зиIэ 
медицинэ Iуэхутхьэбзэ, иужькIэ реабилитацэ 
кIыхь хуэныкъуэ сабийхэр щапI унагъуэхэр. 

Апхуэдэуи республикэм и Iэтащхьэм зыкъы-
хуагъэзащ щхьэусыгъуэ зэхуэмыдэхэм къы-
хэкIыу гъащIэм щытыкIэ гугъу иригъэува 
цIыхухэми.

Дэтхэнэми и Iуэху тэмэму зэрызэфIа-
гъэкIынум теухуауэ пщэрылъхэр ягъэ-
белджы лащ. Зыкъыхуэзыгъэзахэм псоми 
зыхуэны къуэ дэIэпыкъуныгъэхэр ягъуэты-
нущ.

зэрыхуа щIыр хэхыныгъэхэм 
 кърикIуахэм къызэрагъэлъэ-
гъуар икIи ар ехъулIэныгъэ -          
хэр зэриIэм щыхьэт зэрыте-
хъуэр. 

АДЫГЕЙМ и Iэтащхьэм жиIащ 
щIыналъэм IэщIагъэлI Iэзэхэр 
 мэкъумэш хозяйствэм, туризмэм, 
ухуэныгъэм хуэгъэхьэзырынымкIэ 
университетым куэд зэрызэфIи-
гъэкIыр. Апхуэдэуи МГТУ-рщ доху-
тырхэмкIэ нэхъыбэу республикэр 
къызэзыгъэпэщыр.

«Си фIэщ мэхъу Къуиижь Саидэ 
зи пашэ университетым дяпэкIи 
жыджэру зэрызиужьынур, и пщэ-
рылъ къалэн нэхъыщхьэр - IэщIа-
гъэлI ныбжьыщIэхэр, еджагъэш-
хуэхэр гъэхьэзырыныр - дяпэкIи 
екIуу зэригъэзэщIэнур», - дыкъы-
щоджэ хъуэхъум. 

ПсэупIэкIэ
къызэрагъэпэщ

КЪЭРЭШЕЙ-ШЭРДЖЭС. Мы 
гъэм Черкесск къалэм щыщ 
 унагъуэщIэ 14-м псэупIэ серти-
фикатхэр иратынущ. Ар и щы-
хьэтщ унэгъа щIэхэр псэупIэкIэ 
къызэгъэпэ щыным теухуа муни-
ципальнэ  программэр зэрагъэза-
щIэм.

А программэм хыхьэ хъунущ зи 
ныбжьыр илъэс 35-м щIимыгъуа 
зэщхьэгъусэхэр икIи ар зэфIагъэкI 
республикэм ЩIалэгъуалэм я Iуэху-
хэмкIэ и министерствэр ящIыгъуу.

Абы и закъуэкъым. Черкесск и 
унафэщI Баскаев Алексей зэры-
жиIамкIэ, мы гъэм КъШР-м и къа-
лащхьэм щыпащэнущ бын куэд 
 щапI унагъуэхэм щIы Iыхьэхэр 
яхухэхыным теухуа лэжьыгъэм. 
БлэкIа илъэсхэм псори зэхэту ап-
хуэдэу 815-рэ ятащ.

Сыхъумрэ Пхеньянрэ
зызэпащIэ

АБХЪАЗ. АР-м и премьер-ми-
нистр Анкваб Александр ири-
гъэблэгъащ Корее ЦIыхубэ- Де-

мократ Республикэм щыщ «Ман-
генбон» сату корпорацэм и де-
легацэр, абы и унафэщI Нам Юн 
Гук зи пашэр. 

МЫ IуэхущIапIэм сату ещI хьэп-
шып зэмылIэужьыгъуэхэмкIэ, 
 ерыскъыхэкIхэмкIэ, IТ-технологие-
хэмкIэ, медицинэм, тенджыз про-
дуктхэр, щэкIхэкIхэр къыщIэгъэ-
кIыным пыщIахэми ядолажьэ. 

ЗэIущIэм щытепсэлъыхьащ про-
мышленность, банк, туризм, нэ-
гъуэщI IэнатIэхэми щызэдэлэ-
жьэным, апхуэдэуи лъэныкъуэхэм я 
сату IуэхущIапIэхэр Сыхъумрэ 
 Пхеньянрэ къыщызэIуахынымкIэ 
щыIэ Iэмалхэм. 

УЭРДОКЪУЭ  Женя.

Я щхьэ IуэхукIэ зыкъыхуагъазэ

УФ-м и Суд Нэхъыщхьэм и УнафэщI 
Лебедев Вячеслав иужьрей гъуэгуанэ 
щытрагъэхьэжащ Москва дэт Союзхэм 
я унэм. Абы Iуплъэжыну къызэхуэсащ 
Вячеслав и благъэхэр, Iыхьлыхэр, ныб-
жьэгъухэр, лэжьэгъухэр, зыцIыхуу щы-
тахэр. 

ЛЕБЕДЕВЫМ и Iыхьлыхэм яхуэгузэващ 
КъБР-м и Iэтащхьэ КIуэкIуэ Казбеки. 
 «Лебедев Вячеславрэ Къэбэрдей-Балъ-
къэрым и япэ Президенту щыта КIуэ кIуэ 
Валерэрэ лэжьыгъэкIэ, ныбжьэгъугъэкIэ 
зэпыщIауэ щытащ, ахърэт нэху Тхьэм 
 кърит», - жиIащ КIуэкIуэ Казбек. 

Лебедев Вячеслав УФ-м и Суд Нэ-
хъыщхьэм и УнафэщIу лэжьащ 1991 гъэм 
дыгъэгъазэм и 21 лъандэрэ, 1989 гъэм 
щегъэжьауэ 1991 гъэ пщIондэ РСФСР-м 
и Суд Нэхъыщхьэм и Iэтащхьэу щытащ. 

Юридическэ щIэныгъэхэмкIэ доктор, 

И Iыхьлыхэм
яхуэгузэващ

профессор, судыщIэ, Урысей Федерацэм 
щIыхь зиIэ и юрист (1993), «Хэкум и пащ-
хьэ щиIэ фIыщIэхэм папщIэ» орденыр, 
Пер возванный Андрей апостол щихъым  
и орденыр зыхуагъэфэща Лебедевым 
Урысейм и лъабжьэр гъэбыдэным, иджы-
рей хабзэм тет къэрал ухуэным, зыпэрыта 
IэнатIэр егъэфIэкIуэным хэлъхьэныгъэш-
хуэ хуищIащ. 

И гъащIэ псор триухуащ цIыхухэм я 
щхьэхуитыныгъэр хъумэным. Абы пщIэ-
шхуэ хуащIырт, лэжьакIуэшхуэт, цIыху 
 гуапэт. 

2-нэ нап.

«УФ-м и Президентыр хэхыным и IуэхукIэ» Федеральнэ закон №19-ФЗ-уэ 2003 гъэм щIышылэм и 10-м къыдэкIам и 53-нэ Iыхьэм и 1-нэ пунктым ипкъ иткIэ пщIэншэу тыдодзэ.

Хьэпшып къыщIэзыгъэкIхэм ядэлэжьэн                
хуейщ, зыщэжхэм ахъшэшхуэ тралъхьэну Iэмал 
ямыIэн хуэдэу. Инфляцэм псом нэхърэ нэхъ хри-
гъэлъафэр тхьэмыщкIэхэрщ. Махуэ къэс уасэхэр 
къэпщытэн хуейщ, щхьэусыгъуэншэу дэзыгъэ-
уеям занщIэу унафэ хуащIу. Иджыпсту Президен-
тым хъыбар ирамыгъэщIауэ, зыми зихъуэжыр-
къым. Щхьэусыгъуэ имыIэу уасэр дэзыгъэуей-
хэм тезыр ятелъхьэн хуейщ. Щхьэусыгъуэ имыIэу 
процент 20-м нэхърэ нэхъыбэ трилъхьакъэ, 
штраф ирырет. Къытригъазэмэ, тезыр тIуащIэ 
ирырехь. 

 
ПсэупIэ-коммунальнэ

Iуэхутхьэбзэхэм я уасэхэр
зэрыхэхъуэм сыт ещIэн хуейр?

Урысейм транспортым, гъэсыныпхъэхэм, ин-

же нер инфраструктурэм псынщIэу я къарум щы-
кIэрач. Иныкъуэ щIыналъэхэм ар проценти 100-м 
щынос. И лэжьэгъуэ пIалъэм икIа инфраструк-
турэр зепхьэным ахъшэшхуэ ехь. ПсэупIэ-комму-
нальнэ Iуэхутхьэбзэхэм я уасэхэр щIыхэхъуэр 
унэхэр жьы зэрыхъуарщ. Ахэр зепхьэным нэ-
хъыбэ токIуадэ. ЯкIэлъыплъ IуэхущIапIэхэри 
Iуэхум Iэпэдэгъэлэлу щыхущыт къохъу. Уна-
фэщIхэм ткIийуэ жэуап егъэхьын хуейщ. Гъэ-
сыныпхъэмрэ гъуэз уасэмрэ уи нэIэ ятебгъэкI 
 хъунукъым. Сыт гъуэзыр хамэ къэралхэм ди 
цIыхухэм нэхърэ нэхъ пуду етщэн щIыхуейр? Ари 
щIыналъэ зэхуэмыдэхэр тарифкIэ зэщхьэ-
щыкIыу. ЩытыкIэм зыщимыхъуэжкIэ, дэ псэупIэ-
коммунальнэ Iуэхутхьэбзэхэм папщIэ субсидие-
хэм зедгъэубгъупхъэу къыдолъытэ. Къэралым и 
кIыхьагъкIэ уасэхэр зы мардэм тегъэувэн хуейщ, 
Мэзкуу ещхьу, хэхъуэм нэхърэ проценти  10-кIэ 
 нэхърэ мынэхъыбэу. Абы къикIращи, унагъуэм 

ахъшэу къыхэхъуэм и проценти 10-м фIэкI хъуну-
къым псэупIэ-коммунальнэ Iуэхутхьэбзэхэм я 
 уасэр. 

*   *   *
Иджыпсту зэхьэзэхуэ нэхъыщхьэу щыIэр къа-

лэхэр хьэрычэт щIыпIэ хъунымкIэ зэрызэпеуэрщ. 
УФ-м фирмэ цIэрыIуэхэр зэрикIыжам щIыпIэм 
епха хьэрычэт Iуэхухэм я мыхьэнэр иIэтащ. Дэ 
дызэреплъымкIэ, къэралым икIахэм къебгъэ-
гъэзэж хъунукъым. Вакъэмрэ щыгъынымрэ дэ 
езым тхуэщIыжынущ. Урысейр зыхъуэжыфынур 
жэрдэм къызыкъуэзых цIыху щхьэхуэхэрщ. Абы 
и фIыгъэкIэ хуитыныгъэр нэхъыбэ мэхъури, я 
щхьэ зыгъэпсэужыф, я щхьэ Iуэху зезыхуэжыф 
цIыхухэр къэралым нэхъыбэ щохъу. Дэ хьэры-
чэтыщIэу къэтлъытэр жэрдэм къыхэзылъхьэ-
ракъым, абы и гъэзэщIэкIэр къэзыгъэлъа-                         
гъуэрщ.   

ЛДПР-р  уасэхэм  зэрызаIэтым  йобэн

Мэзкуу къалэм, Союзхэм я Унэм иджыб-
лагъэ щекIуэкIащ Урысейм и фермерхэмрэ 
мэкъумэш кооперативхэмрэ (АККОР) я 
урысейпсо зэIущIэ. Ар хуэунэтIауэ щытащ 
къэралым и фермер IэнатIэр къызэрыра-
хьэжьэжрэ илъэс 35-рэ зэрырикъум. Мэ къу-
мэшыщIэхэм я зэхуэсым кърихьэлIащ 
къэралым и щIыналъэ 70-м я лIыкIуэхэмрэ 
хьэщIэхэмрэ - псори зэхэту цIыху 850-м 
нэблагъэ. Абыхэм яхэтащ фермер хозяйст-
вэхэм, мэкъумэш кооперативхэм я уна-
фэщI хэр, IэнатIэм зегъэужьыным телажьэ 
щIэныгъэлIхэр, экспертхэр, нэгъуэщIхэри.

КЪЭБЭРДЕЙ-Балъкъэрым къыбгъэдэкIыу 
зэIущIэшхуэм щыIащ КъБР-м мэкъумэш хо-
зяйствэмкIэ и министрым и къуэдзэ Уэдыхь 
Тимур, республикэм и АККОР-м и унафэщI 
Алэкъей Инал я пашэу Нэхущ Руслан, Борий 
Аслъэн, ТIымыжь Заур, Мамхэгъ Риммэ, 
 Лъакъуэдыгъу Ислъам сымэ. Апхуэдэуи абы-
хэм я гъусащ мэкъумэш кооперативым и 
тхьэмадэ Борсэ Валерэ, нэгъуэщIхэри.

Къэралым и мэкъумэш IэнатIэм, фермер 
зэщIэхъееныгъэмрэ агробизнес мыинымрэ 
зегъэужьыным ехьэлIауэ яIэ гупсысэхэмкIэ 
зэдагъэгуэшэну абы ирагъэблэгъащ УФ-м и 
Правительствэм хэтхэр, УФ-м Мэкъумэш хо-
зяйствэмкIэ и министерствэм и унафэщIхэр, 
Къэрал Думэм и депутатхэр, УФ-м Федера-
цэмкIэ и Советым и сенаторхэр, къэралым и 
щIыналъэхэм я унафэщIхэр, АПК IэнатIэм 
пэрытхэр.

УФ-м мэкъумэш хозяйствэмкIэ и министр 
Патрушев Дмитрий зэIущIэм кърихьэлIахэм 
ягу къигъэкIыжащ Мэзкуу къалэм иджыпсту 
щызэхэт «Урысей» лъэпкъыбэ гъэлъэгъуэны-
гъэм мэкъумэш IэнатIэм хьэрычэт щызы-
щIэхэм нэгъабэ ирагъэкIуэкIа лэжьыгъэхэр 
къызэрыщапщытэжар, апхуэдэуи къалэны-
щIэхэр зэрагъэувар, фермерхэр зыгъэпIей-

тей Iуэхугъуэхэм зэрыхэплъар, абы ехьэлIа 
унафэхэр къызэращтар. 

Министрым къызэрыхигъэщамкIэ, фер-
мерхэм ехъулIэныгъэфIхэр гъэ блэкIам къа-
гъэлъэгъуащ, къыщIагъэкI продукцэм и куэ-
дагъым къыхэхъуэ зэпытщ, абы и фIыгъэкIи, 
ерыскъыхэкIхэмкIэ къэралым и шынагъуэн-
шагъэр къызэрагъэпэщ, хамэ хэкухэми ира-
щIылIа зэгурыIуэныгъэхэр къызэпаудыр-
къым. Къыхэбгъэщмэ, 2023 гъэм къэралым 
псори зэхэту къыщыщIагъэкIа мэкъумэш 
про дукцэм и процент 15-р фермер хозяйствэ-
хэм къалъос. Къэбэрдей-Балъкъэрым ар 
щы нэхъыбэщ – процент 26,5-рэ.

КъБР-м и фермер хозяйствэхэмрэ уней 
мэкъу мэш IуэхущIапIэхэмрэ нэгъабэ къра-
хьэлIэжар республикэм хьэцэпэцэу къыща-
лэжьам и процент 46,5-рэ мэхъу, сэхураным 
и процент 58-рэ, хадэхэкIым и процент 16-м 
щIигъу. Лырэ джэдкъазылу къалъэщами и 
процент 28,8-р, шэм и процент 18,5-ри абыхэм 
ялъос.

Апхуэдэ зыужьыныгъэфIхэр фермерхэм 
ягъуэтащ мэкъумэшыщIэхэм къэралым къа-
рит дэIэпыкъуныгъэхэм я фIыгъэкIэ. Къап-
щтэмэ, республикэм и АПК-м зегъэужьыным, 
къуажэхэр сыт и лъэныкъуэкIи егъэфIэкIуэ-
ным хуэгъэпса пэхуэщIэм хыхьэу, жылэхэм 
автомобиль гъуэгухэр щыухуэнри хэту, тра-
гъэкIуэдэн папщIэ къэрал, щIыналъэ бюдже-
тхэм сом меларди 3,8-рэ нэгъабэ къыхэкIащ. 

Фермер хозяйствэр дэIыгъыным, абы 
иджырей технологиехэр къыхэшэным, къы-
щIа гъэкI продукцэм фIагъ лъагэ иIэным 
мыхьэнэшхуэ зэриIэр къыхигъэщащ Патру-
шев Дмитрий икIи, жиIащ абы и лъэны къуэкIэ 
УФ-м Мэкъумэш хозяйствэмкIэ и министерст-
вэр щIэгъэкъуэн адэкIи зэрахуэхъунур, къэ-
рал дэIэпыкъуныгъэу хухахым зэрыхагъэ-
хъуэнур.

ХЬЭЩЫКЪУЕЙ Олег.

Къалащхьэм щызэхуос

«ДэIэпыкъуэгъум и Iэр» волонтёр зэщIэ-
хъееныгъэм и унафэщI Хьэту Астемыр Аль-
берт и къуэр щагъэлъэпIащ Лэскэн муни-
ципальнэ щIыналъэм. 

СЫМАДЖЭХЭМ загъэхъужынымкIэ ядэ Iэ-
пыкъу  «Добро народу» фондым Хьэту 
Астемыр фIыщIэ хуищIащ и къару емыблэ-
жу, жэуаплыныгъэ хэлъу иригъэкIуэкI лэжьы-
гъэш хуэм папщIэ. Зэрадэлэжьа пIалъэм 
къриу быдэу, щIалэм узыщыгугъ хъун, сыт 
хуэдэ сыхьэтми зыкъыпщIэзыгъэкъуэн цIы-
хуу закъригъэцIыхуащ, и пщэ дэплъхьэ псо-
ми зэры пэ лъэщынур нэрылъагъуу. 

КъинэмыщIауэ, Хьэту Астемыр Къэбэрдей-

Балъкъэрым ЩIалэгъуалэм я IуэхухэмкIэ и 
министерствэм и фIыщIэ тхыгъи иратащ во-
лонтёр зэщIэхъееныгъэм жыджэру зэры-
хэтым папщIэ. 

Астемыр щагъэлъэпIа дауэдапщэр ще-
кIуэкIащ Лэскэн муниципальнэ щIыналъэм и 
администрацэм. Ар къызэрагъэпэщащ а 
щIыналъэм и унафэщI Инжыжокъуэ Сэфэр-
бий, «Добро народу» фондым и унафэщI Га-
беев Батрэз, «Шу Хасэ» жылагъуэ зэгухьэны-
гъэм и унафэщI Къудей Аслъэн сымэ.

Дэри Хьэтум и ехъулIэныгъэхэм щхьэкIэ до-
хъуэхъу. Тхьэм уригъэфIакIуэ, Астемыр! 

ЧЭРИМ Марианнэ. 

ХабзэщIэхэр 
къыхалъхьэ

УФ-м и Къэрал Думэм 
къы щащтащ гъатхэпэ мазэм 
щегъэжьауэ къару зыгъуэт 
хабзэ зыбжанэ. Апхуэдэу зи 
ныбжьыр илъэс 16-м нэмы-
са сабийр (нэхъапэкIэ илъэс 
14-у щытащ) зи закъуэу зыпI 
анэр е адэр иджы лэжьа-
пIэм IуагъэкIыну хуиткъым. 

«И закъуэу быныр зыпI анэр 
лэжьапIэншэ пщIымэ, уна-
гъуэр зэрыпсэун мылъку 
имыIэу къэбгъанэу аращ. Зи 
закъуэ адэ-анэхэм я хуитыны-
гъэхэр тхъумэн, абыхэм да-
къыщ хьэ щыжын хуейщ, цIы-
хухэр лэ жьапIэкIэ къы зэзы-
гъэпэщ хэм а IуэхумкIэ яхь 
жэуап лыныгъэр зыхащIап-
хъэщ», - жиIащ УФ-м и Къэ-
рал Думэм и УнафэщI Воло-
дин Вячес лав.

Жылагъуэм дежкIэ мыхьэ-
нэшхуэ зиIэ нэгъуэщI зы хаб-
зэми къару игъуэтащ: Уры-
сейм и шынагъуэншагъэм 
хуэу нэтIауэ щIэпхъаджагъэ 
зылэжьхэм я мылъкур къыт-
рахынущ.

«Киев иригъэкIуэкI нацист 
хабзэншагъэхэр дэзыIыгъ-
хэр, абы ахъшэкIэ щIэгъэ-
къуэн  яхуэхъухэр, хамэ къэ-
ралхэр хэщIапIэ зыщIахэу 
Уры сейм, дзэ Iуэху хэхам 
щыIэ сэлэтхэм, офицерхэм, 
езым я фIэфIыныгъэкIэ хэ-
кум и щхьэщыжакIуэ хъуахэм 
я пщIэр езыудых псалъэхэр 
жызыIэхэм я телъхьэхэр жэ-

уа пым ирашэлIэну а хабзэм 
Iэмал къыдитынущ. Апхуэдэ 
цIыху мыхьэнэншэхэм къыт-
рахы жынущ я щIыхьыцIэхэр, 
я мылъку псори къатхьэкъу-
нущ», - къыхигъэщащ Воло-
дин Вячеслав.

Урысейм и телъхьэщ

«Сербхэмрэ урысхэмрэ иг-
ъащIэкIэ зэкъуэтщ» фIэ щы-
гъэм щIэту Сербием и къа-
лащхьэм пэкIу щрагъэ кIуэ-
кIащ. Белград и цIы ху щэ 
бжы гъэхэр, нып хэр яIыгъыу, 
Николай II и фэеп лъым и 
деж щызэхуэсат Ев  росою-
зым и политикэмкIэ зэрымы-
арэзыр къагъэ лъэгъуэну.

Сербиемрэ Урысеймрэ я зэ-
 пыщIэныгъэм тхыдэ гъэ щIэ -
гъуэн иIэщ икIи илъэс бжыгъэ 
куэд хъуауэ зэныб жьэ гъугъэ 
быдэ яку дэлъщ. ПэкIум и 
къызэгъэпэщакIуэ хэм зэры-
жаIэмкIэ, Сербием Урысейр 
дэмыIэпыкъумэ, Ко со вэрэ 
Метохиемрэ и щIыналъэм 
къыхигъэхьэжыфынукъым.

А махуэм Белград и уэра-
мхэм нэху щыху дэтащ 
цIыхухэр: «ИугъащIэ Уры-
сейм! ИугъащIэ Путин!» къы-
хуеджэныгъэхэр ину жаIэу.

Мазаем и 29, 
махуэку

Лэжьыгъэ хьэлъэм къы-
хэкI фэбжьхэр гъэмэ щIэ-

ным и дунейпсо махуэщ 
Бжыгъэр зи лъабжьэ егъэ-

джэныгъэм и махуэщ
НэгъуэщIым и унафэм 

щIэ ту лажьэхэм я дунейпсо 
махуэщ 

Дунейм и щытыкIэнур

  pogoda.yandex.ru сайтым 
зэритымкIэ, Налшык уэфIу 
щыщытынущ. Махуэм хуабэр 
градуси 2 - 5, жэщым щIыIэр 
градуси 4 -1 щыхъунущ.

Гъатхэпэм и 1,
мэрем

Граждан зыхъумэжыны-
гъэм и дунейпсо махуэщ

Гуапагъэ зэжеIэным и ду-
нейпсо махуэщ

СПИД узыфэр зыпкърыт-
хэм ящымымэхъэшэным и 
дунейпсо махуэщ

1897 гъэм къалъхуащ 
 КъБАССР-м щIыхь зиIэ и нар-
тыхугъэкI, и гуащIэм къыпэ-
кIуауэ орден, медаль зэмы-
лIэужьыгъуэхэр зрата Щауэ 
Данил.

Дунейм и щытыкIэнур

pogoda.yandex.ru сайтым 
зэритымкIэ, Налшык уэфIу 
щыщытынущ. Махуэм хуабэр   
градуси 3 - 5, жэщым щIыIэр  
градуси 2 - 1 щыхъунущ.

НэхъыбэжкIэ дыпщогугъ!

Зыгъэхьэзырар 
ЩХЬЭЩЭМЫЩI Изэщ.

ЗыщIэм  жиIэркъым,  жызыIэм  ищIэркъым.
Лъэпкъ Iущыгъэ:

Дунейм
щыхъыбархэр

«Махуэкум»  и  къыдэкIыгъуэр  зыгъэхьэзырар
ЧЭРИМ  Марианнэщ.

«КъэкIуэну зэманым
и джэгухэр»

Дагъыстэным  щыщ  Iущыцэ

Турист IэнатIэм 
зиужь зэпытщ

Дохутырхэм  я  улахуэм  хэхъуэнущ

2024 гъэм илъэси 110-рэ ирокъу «Дикая 
 дивизия» цIэмкIэ тхыдэм къыхэна, Япэ ду-
нейпсо зауэм хагъэтын папщIэ, кавказ 
лъэпкъ псоми къыхашауэ щыта шуудзэр 
къызэрызэрагъэпэщрэ.

«КАВКАЗ лъэпкъ шуудзэм» тхылъ псо те-
зыухуа Опрышкэ Олег зэритхымкIэ, апхуэдэ 
 зэгухьэныгъэ къызэгъэпэщыным пащтыхьыр 
япэу тезыгъэгушхуар къэбэрдей адыгэхэрщ. А 
зэманым Налшык и къалэтету щыта Къылыш-
бий СулътIан дунейпсо зауэм зэрыщIидзамкIэ 
хъыбар къыщыIэрыхьэм, Къэбэрдейм езым и 
мылъкукIэ шуудзэ полк къызэригъэпэщыжу 
зауэм Iуигъэхьэну гупыж зэрищIыр пащты -
хьым и къуэдзэхэм ялъигъэIэсащ. Жэрдэмыр 
Мэзкуу щрагъэхьым, пащтыхьым и арэзыны-
гъэм иужь иту унафи къыдэкIащ полкихыу 
зэхэт «Кавказ Лъэпкъ Шуудзэ» къызэрагъэ-
пэщыну: япэ бригадэм - Къэбэрдей полкымрэ 
ЕтIуанэ Дагъыстэн полкымрэ, етIуанэ брига-
дэм - Тэтэр полкымрэ Шэшэн полкымрэ, еща-
нэ бригадэм - Шэрджэс полкымрэ Ингуш пол-
кымрэ хэту. Урысейм и бийхэм езэуэн къа-
лэныр адыгэхэм япэу ягъэунэху Iуэхугъуэтэ-
къым. Илъэс зыбжанэ ипэкIэ екIуэкIа япон 
зауэми хэтат ахэр. «Налшык къалэ я абгъуэщ, я 
гъуэмылэр дэращ», - щетх «Япон зауэ» усэм 
мазэ блэкIам зи илъэси 170-р дгъэлъэпIа Па-
щIэ Бэчмырзэ: 

Къэбэрдей шу мащIэр шууищэ уасэщ,
Арысей пащтыхьыр абы къыщIоупщIэ,
Зи щхьэ щIэупщIэжыр абы и нэщанауэщ.
«Шуудзэ хъыжьэм» нэхъ убгъуауэ тетхыхьа 

урыс тхакIуэхэм язщ урыс тхакIуэ Брешко-
Брешковский: «А зэманым Кавказ бгырысхэри 
Туркестаным щыщ губгъуэрысхэри пащ ты-
хьыдзэм ираджэу щытакъым. ЗэрыцIыкIурэ 
Iэщэри шыри фIыуэ зэралъагъум, лIыгъэщIа-
пIэхэм зэрыхуэпабгъэм, хахуагъкIэ цIэрыIуэ 
хъуным ягу зэрыхуеIэм тепщIыхьмэ, Кавка-
зымрэ Туркестанымрэ шуудзэ телъыджэхэр 
къыпхухэщIыкIынут, ауэ къэралым а къарур 
къимыгъэсэбэпмэ нэхъ къищтэрт. Сыт щхьэ-
кIэ? Хамэ лъэпкъхэм къыхэкIауэ шууей мин 
бжыгъэм Iэщэ яIэщIэплъхьэныр шынагъуэу 
къызэралъытэр арамэ - ар захуагъэтэкъым. 
Урысейм щыщ хъуа муслъымэнхэм игъащIэ 
лъандэми уи дзыхьыр нэхъ ягъэпэжу къе-
кIуэкIащ чыристанхэм нэхърэ. А муслъымэн-
хэрщ сыт щыгъуи пащтыхьымрэ тахътэмрэ я 
хъумакIуэ быдэу къэувахэр. Революцэ зэ-
маным ар IупщI дыдэу къигъэлъэгъуащ. Кав-
каз бгырысхэм псалъэ ятари, напэри, щIыхьри 
нэсу ягъэпэжащ». 

ТхакIуэм зэрыжиIауи, «Шуудзэ хъыжьэм» и 
процент 90-р муслъымэнт. Нэхъ пасэу ды-
тетхыхьауэ щытащ Алихъан-хьэжы и нэIэ 
щIэтыну адыгэдзэм щыщ дэтхэнэ зы зауэлIми 
шэтемыгъахуэ дыуэ хуитхауэ зэрыщытам. Ауэ 
муслъымэным и Iуэхур гугъу зыщIыр абы япэ 
къэс ерыскъыр зэрыпхуемыгъэшхырщ. Дзэм  
а Iуэхур нэхъ ткIииж щохъу. Сыт-тIэ мы шуу-
дзэм хагъэхьахэм яшхар? Былымыл, хъумэ - 
мэлыл. Iэщыр зэрыфIагъэжым набдзэгуб-
дзаплъэу кIэлъыплъхэрт полкихым я ефэн-
дыхэр. 

Игу зэрыхэхъуэр имыбзыщIу, ищхьэкIэ зи цIэ 
къыщитIуа Брешко-Брешковский топсэлъы-
хьыж бгырыс шууейхэм, лъэсыдзи, топи, пуле-
мети къафIэмыIуэхуу, бийм хахуэу ебгъэ-
рыкIуэу зэрыщытам: 

«Бгым къехуэх уэсукхъуэ фIэкIа умыщIэну, 
уафэхъуэпскIыу яхэлъадэрт ахэр бийм, маи-
сэм хуэдэу жан я сэшхуэхэмрэ къамэхэмкIэ - 
мыжурэхэмрэ фочхэмрэ IэкIуэлъакIуащэу 
 яхэ лъэщыхьу… Абыхэм я ебгъэрыкIуэкIэм те у-
хуауэ хъыбар телъыджэхэр яIуатэ. Австрием 
щыщ зауэлIхэм кавказ къуршыбгъэхэм 
 «шейтIан пыIэ къуацэ» къыфIащауэ къы щы-

шынэхэрт. Шэч хэмылъуи, европей фащэм 
фIыуэ къыщ хьэщыкI я теплъэмкIэ кавказ 
бгырысхэм бийр гужьеигъуэм хадзэрт». 

«ФIэщщIыгъуейщ! - игу къегъэкIыж Къэбэр-
дей шуудзэм хэта урыс юрист, офицер Арсе-
ньев Алексей, - IэмалыншагъэкIэ Урысейм и 
лъабжьэ щIэувэну къызыхуихуа цIыхухэмрэ 
лъэпкъхэмрэ иджыри къэс къэралым и бийуэ 
щытрэ пэт, а лъэхъэнэм а гупсысэр зэры-
IуагъэкIуэтыфар! «Шуудзэ хъыжьэ» телъы-
джэм щыщ зауэлIхэм я нэхъыбэр Урысейм и 
бийуэ щытахэм я къуэрылъхухэт, уеблэмэ я 
бын дыди яхэтт. ИтIани зыми химыгъэзыхьу, 
езым я гукъыдэжкIэ зауэм къыхыхьат ахэр икIи 
зы щапхъэ закъуи щыIэкъым абыхэм ящыщ 
сэлэт щIэпхъуэжауэ!»

Адыгэ шууейхэм я нэхъыбэм езыхэм яш, я 
уанэ, сэшхуэ, къамэ яIыгъыу Iууват зауэм. Къэ-
ралым къаритар фочхэмрэ мыжурэхэмрэт. Я 
зауэлI фащэр езыхэр зэса адыгэ цейрат: фIыуэ 
лъэгуажьэм фIэкIыу кIыхьрэ фIыцIэу (къэбэр-
дейхэм цей щхъуэкIэплъыкIэ щатIэгъэн я хаб-
зэтэкъым). Я къэпталхэри фIыцIэт, хъурыфэ 
пыIэ ящхьэрыгъым икури я щхьэрыхъуэнхэри 
хужьт, щIакIуэхэр фIыцIэт. Офицерхэм я да-
мэтелъхэр дыжьыныфэт, щхъуантIэу къедэ-
кIауэ, и щIыIум «К. Б.» хьэрфхэр тету. Шухэм я 
дамэтелъхэр апхуэдэ дыдэт, ауэ и лъэгур 
щIыхуу. Дзэр сатыру ува нэужь, шыIэныгъэш-
хуэ зыхэлъ къэбэрдей лъэпкъ зэпIэзэ рытым 
хуэфащэхэу, фэкIэ адрейхэм къахэщу щытауэ 
жаIэж Къэбэрдейм икIа зауэлIхэр. 

Япэ дунейпсо зауэм журналисту щыIащ Тол-
стой Лев и къуэ Илья. «Щхьэрыхъуэн плъыжь-
хэр» фIэщыгъэм щIэту, 1915 гъэм абы «Тэрч 
хъы бархэр» газетым мыпхуэдэ сатырхэр щит-
хащ: «Япэ дыдэ Кавказ Лъэпкъ Шуудзэм сы-
щы Iуплъар Львов къалэрщ, дзэпщым утыку 
къришат ахэр. Къалэм и курыкупсэм, сыхьэт  
12-м цIыхухэм я зэхэзекIуэгъуэт. Полкхэр шууэ, 
сатыр-сатыру блэкIхэрт, зыр адрейм иужь иту, 
зым нэхърэ адрейр нэхъ бжьыфIэу. Къалэм 
 игъащIэм имылъэгъуа телъыджэ и нэгу щIэ-
кIащ асыхьэтым… Адыгэ цей екIухэр ящыгъыу, 
дыщэ-дыжьыным къыхэщIыкIа я Iэщэр зэ щIэ-
лыдэу, дэпым хуэдэу плъыжь щхьэрыхъуэнхэр 
ядэлъу, шы псынщIэхэм тесхэу, езыхэр къудан-
хэу, къамылыфэхэу, я лъэпкъым иригушхуэрэ 
шыкIэпшынауэхэм я макъамэм щIэту блэкI-
хэрт а шу хъыжьэхэр. Дэтхэнэм уIуплъэми, и 
нэгур гукъинэжт, адрейм хэмыгъуэщэну. Плъэ-
кIэ къэс - хахуагърэ къарурэ щIэлът. Илъэс 60 
ипэкIэ ахэр ерыщу къыдэзэуащ, ауэ щыхъукIэ, 
иджыпсту апхуэдизкIэ Урысейм щыщ хъуахэ-
щи, езыхэм я гукъыдэжкIэ къежьащ псоми ди 
зэхуэдэ бий шынагъуэм ебгъэрыкIуэну. Абы 
щыгъуэм Кавказыр зэрызэуам, сытри и хуи-
тыныгъэм щIитыну хьэзыру зэрыщытам хуэдэ 
дыдэу, иджы абы и къуэ нэхъыфIхэр къиу-
тIыпщат ди гъусэу ди Хэкум и хуитыныгъэм и 
мызакъуэу, Европэ псор биищIэм кърагъэлы-
ну. Абы лъандэрэ мазэрэ ныкъуэрэ есхьэкIащ 
шуудзэм сыхэту икIи нэхъыщхьэм деж ще-
гъэжьауэ нэхъ лъахъшэ дыдэм нэс си гур якIэ-
рыпщIа къудейкъым, гурэ псэкIэ пщIэ яхуэсщIу 
зезгъэсащ. Сэ слъэгъуащ ахэр гъуэгу тетуи, 
 загъэпсэхууи, зауэ губгъуэм итуи. ИлъэсищкIэ 
зауэ IэнатIэм Iута Кавказ Лъэпкъ Шуудзэм и 
 сатырхэм псори зэхэту шууей минибл пхыкIащ. 
Гъэру дзэм къищтам и бжыгъэр фщIэну фы-
хуеймэ, езым и бжыгъэр плIыкIэ бгъэба -
гъуэмэ, зэфIэкIащ». 

ПIалъэ кIэщIкIэ фIэкIа дунейм темыта, рево-
люцэр къызэрыхъейуэ зэбграутIыпщыкIыжа 
шуудзэм хэтахэм я цIэхэр иужькIэ тхыдэм къы-
зэрыхэщыжам псори дрищыхьэтщ. Кавка зым-
рэ Урысеймрэ «зэзыгъэкIужа» а зауэлIхэм я 
Iуэху зехьэкIэр, гупсысэкIэр, псоми езэгърэ 
пэт, я щхьэрэ я пщIэрэ зэрахъумэжа щIыкIэр 
иджы ри илъэс куэдкIэ дджыну къытпэщылъщ. 

Тэтэрстаным и къалащхьэ Къэзан мазаем и 21-м къы-
щызэIуахащ «КъэкIуэну зэманым и джэгухэр» зэ хьэ-
зэхуэр. Ар лъапэ махуэкIэ иригъэжьащ УФ-м и Прези-
дент Путин Владимир. 

«ДЖЭГУХЭР» къыщызэIуихым, Путин Владимир абыхэм 
я мыхьэнэми тепсэлъыхьащ: «Мы зэхьэзэхуэм хабзэмрэ 
иджырей зэманымрэ, Iэпкълъэпкъ узыншэм и дахагъымрэ 
акъыл куумрэ, спортымрэ иджырей Iэмэпсымэхэмрэ, щIэ-
ныгъэмрэ егъэджэныгъэмрэ зэригъэуIуащ. А псоми цIы-
хум лъэныкъуэ псомкIи зиузэщIын, ехъулIэныгъэ иIэу псэун 
папщIэ хуэныкъуэщ. Нобэ, IэмэпсымэщIэхэм жэрыжэкIэ 
зыщаужь лъэхъэнэм, теплъэ куэд зиIэ, лъэныкъуэ куэдкIэ 
зэхэшыпсыкI зэпеуэныр мардэ зэрыщыхъуар ди нэкIэ дэ-
зыгъэлъагъу дунейм нэгъуэщIу ущыпсэуфынукъым». 

ЗэрымыщIэкIэ апхуэдэу ирихьэлIа е ар нэхъ къащтэу абы 
траухуа? Сытми, «КъэкIуэну зэманым и джэгухэм» я къы-
зэIухыгъуэр зэрыдунейуэ щхьэж и анэдэлъхубзэм и махуэр 
щигъэлъапIэ мазаем и 21-м техуащ. «Иджы си лэжьэгъу-
хэм солъэIу нобэ къызэIутх «Джэгухэм» къекIуэлIахэм 
щхьэж езым и анэдэлъхубзэкIэ фIэхъус псалъэкIэ зыхуа-
гъэзэну», - жиIэщ Путин Владимири, трибунэхэр зэуэ къы-
зэщIэхъеящ. Урысейм и Президентым бгъурыту утыкум ит-
хэт Белоруссием, Къыргъызым, Таджикистаным, Къэ-
захъстаным я президентхэр, хамэ къэралхэм къикIа хьэ-
щIэшхуэхэр, спорстмен, уэрэджыIакIуэ цIэрыIуэхэр. 

Япэу микрофоныр зыхуашия Лукашенкэ Владимир бе-
лорусыбзэкIэ къэпсэлъащ: «Маржэ! КъэкIуэну зэманым 
фыхуэпIащIэ!». Къэзахъстаным и президент Токаев Къа-
сым-Жомарт къызэрыригъэжьар фIыщIэ псалъэщ. «ПщIэ 
зыхуэсщI Урысейм и Президент Путин Владимир Влади -
мир и къуэ! Япэрауэ, си щхьэкIэ фIыщIэ пхузощI! Мы 
«КъэкIуэну зэманым и джэгукIэхэм» хуэдэ зэхьэзэхуэ зэи 
зыщIыпIи щалъэгъуакъым, дунейми щызекIуэркъым. Псо-
ми я насып текIуэну сохъуэхъу!» Ардыдэр урысыбзэкIэ 
зэридзэкIыжри, Токаевым жэрдэм ищIащ къыкIэлъыкIуэ 
«Джэгухэр» Къэзахъстаным щрагъэкIуэкIыну. «Спортыр 
мамырыгъэм и лIыкIуэщ, узыншагъэм и лъабжьэщ», - 
къыргъызыбзэкIэ жиIащ адэкIэ микрофоныр зыхуашия 
Жапаров Садыр. - Спортым сыт щыгъуи щытекIуэр нэхъ 
лъэщырщ». 

Пэжыр жыпIэмэ, президентхэр я бзэкIэ зэрыпсалъэм 
гухэхъуэу хэтыр зэлъытар абыхэм къапсэлъ фIэхъус пса-
лъэхэм я закъуэтэкъым. Урысейм бжыгъэшхуэкIэ къэIэп-
хъуауэ щолажьэ икIи щопсэу таджикхэр, къэзахъхэр, къыр-
гъызхэр, узбекхэр, нэгъуэщI лъэпкъ куэдым щыщхэр. Дэри 
ди щIыпIэм икIауэ цIыху куэд къалэшхуэхэм щыIэщ, я щIа-
кхъуэ Iыхьэ къалэжьыжын, е IэщIагъэ, щIэныгъэ зрагъэ-
гъуэтын папщIэ. Ауэ ди лъэпкъэгъухэр Урысейм щыщмэ, 
таджикхэм, узбекхэм ещхьу, хэхэсу зыкъыщыплъытэж къэ-
ралым и лIыщхьэм бгъурыту уи Хэкум и тхьэмадэр плъа-
гъуным, ар уи анэдэлъхубзэкIэ псалъэу зэхэпхыным и уа -
сэр хамэ щIыпIэ щыIа дэтхэнэ зыми фIыуэ ещIэ икIи зыхе-
щIэ. «Джэгухэр» къэгъэнауэ, ахэр игъэгушхуэнура къы щIэ-
кIынт УФ-м и Президентым апхуэдэ мурад езыгъэщIар. 
Урысейр лъэпкъ куэду зэрызэхэтыр, абы и хъугъуэфIыгъуэу 
къызэрилъытэр, дэтхэнэ зыми и хабзэ, и бзэ, езым епха 
нэщэнэ щхьэхуэхэм зригъэужьыну зэрыхуитыр иджыри зэ 
дуней псом яригъэлъэгъуащ Путин Владимир. 

АдэкIэ фIэхъус псалъэхэм пащащ Узбекистаным и пре-
зидет Мирзиёев Шаукъэт, Таджикистаным и президент 
Рахмон Эмомали сымэ. Абыхэми я лъэпкъхэр зэрыпсалъэ 
бзэхэмкIэ зыхуагъэзащ хьэщIэхэмрэ спортсменхэмрэ.

Къэрали 107-м щыщ спортсменхэр зыхэтыну мы зэ хьэ-
зэхуэшхуэр къыщызэIуах дауэдапщэм Путин Владимир и 
сэмэгурабгъумкIэ щыбгъурытащ дунейпсо зэхьэзэхуэхэр 
къызэзыгъэпэщхэм щытыкIэ гугъум ирагъэува, фигурнэ 
къэжыхьынымкIэ Китайм щекIуэкIа олимпиадэм къы-
щытцIыхуа, зэчиишхуэ зыбгъэдэлъ тэтэр хъыджэбз Ва-
лиевэ Камилэ. Къэбэрдей-Балъкъэрым зэрыщыщыр зэи 
зымыгъэгъуащэ, ар дэнэ щыщыIи хуабжьу къыхэзыгъэщ 
уэрэджыIакIуэ Билан Димэ къыхидзэу ягъэзэщIа Урысейм 
и гимныр къыщеуэм, Камилэ къэралым и пащхьэм итт, и 
нэпсхэр лIыгъэкIэ иубыду. ИлъэсиплIкIэ дунейпсо зэ хьэ-
зэхуэхэм хэтыну хуитыныгъэр зыпаубыда хъыджэбзыр, 
итIани, къикIуэтыркъым. Тэтэрстаным, Камилэ къыщалъ-
хуа Къэзан къалэм апхуэдэу лъагэу и щхьэр щиIэтыфын 
хуэдэу утыкум иришащ хъыджэбзыр Президентым. Зри-
гъэзыхыу рэ зэрыдэуэршэрари журналистхэм яIэщIэкIа-
къым. Къедгъэжьа щыхъуакIэ, къыщIызгъуну сыхуейт Ва-
лиевэм иджыблагъэ и лъэпкъыр фIыуэ зэрилъагъум нэ-
гъуэщI и нэщэни къызэригъэлъэгъуар. Куэд зытепсэлъыхь, 
хэIущIыIу хъуагъащIэ «Слово пацана» фильмым хэт, тэ-
тэрыбзэкIэ ягъэзащIэ «Пыялэ» уэрэдыр щIэту, Камилэ 
 игъэхьэзыращ «Блогер» зыфIища фигурист къафэ. Уи 
бзэмрэ уи лъэпкъымрэ фIыуэ плъагъумэ, ахэр зэрыбгъэ-
лъэпIэну Iэмал къыпхукъуэмыкIынкIэ Iэмал зэримыIэм              
ари и щы хьэтщ. 

А щапхъэ дахэхэр ди нэгу щIагъэкIри, лъэпкъ IуэхукIи ди 
бзэм и лъэныкъуэкIи дызэлэжьын хуей гупсысэхэм ди гур 
хуашащ Тэтэрстаным къыщызэIуаха «Джэгухэм». Спорт-
смен минитIым щIигъу зрагъэблэгъа зэпеуэр Къэзанрэ 
Сочэрэ щекIуэкIынущ гъатхэпэм и 3 пщIондэ. 

Анэдэлъхубзэм и махуэм къытедгъэзэжмэ, аргуэру 
Шэшэн Республикэм дызрагъэхъуэпсащ. А республикэм 
шэшэныбзэ щезыгъэдж егъэджакIуэ 1644-м псоми а ма-
хуэм ирихьэлIэу иратащ сом мини 100 зырыз. Апхуэдэ жэр-
дэмкIэ утыку къихьащ Шэшэным и Правительствэм и 
унафэщIым и къуэдзэ Кадыровэ Айшатрэ Администрацэм 
и унафэщIым и къуэдзэ Кадыровэ Хъадижэтрэ. Мылъку 
 саугъэтыр Урысейм и ЛIыхъужь, Шэшэным и япэ прези -
дент Кадыров Ахъмэт-хьэжы и цIэр зезыхьэ щIыналъэ фон-
дым къыхагъэкIынущ. 

Иджыпсту екIуэкI хэхыныгъэ 
Iуэху хэм нэхъыбэрэ къыщаIэт уп-
щIэхэм язщ щIыпIэ пхыдзахэм щыщ 
сабийхэмрэ Мэзкуу, Санкт-Петер-
бург хуэдэ къалэшхуэхэм къыщы-
хъуахэмрэ зэхуэдэу зэрызаужьын, 
щIэныгъэм нэхъ куууэ зэрызыха-
гъэгъуэзэн Iэмал зэрамыIэр. Ауэ, ди 
лъэпкъ Iущыгъэм зэрыжиIэщи, 
еджэнур - еджэнущ. 

ИДЖЫБЛАГЪЭ хэIущIыIу хъуащ 
Дагъыстэным щыщ, Дербент къалэм 
и школ №20-м 11-нэ классыр къы щы-
зыух Шингаровэ ФатIимэ Урысейм и 
телевиденэм щекIуэкI «Iущхэмрэ Iу-
щыцэхэмрэ» зэхьэзэхуэ цIэрыIуэм          
и финалым хэтынухэм зэ рахэхуар. 
Iыхьэ-Iыхьэурэ зэщхьэщыхауэ екIуэкI 
а зэпеуэм хыхьэну тегушхуэ сабийхэр 
зэчиишхуэ зыбгъэдэлъ защIэу 
зэрыщытыр илъэс куэд щIауэ ди нэ-
гум щIегъэкI зэ хьэзэхуэр къыща-
гъэлъагъуэ нэтыныр езыгъэкIуэкI, 

МГИМО университетым и егъэ-
джакIуэ, «Iущхэмрэ Iущы цэ хэмрэ» те-
лепроектым и къызэгъэпэщакIуэ Вя-
земский Юрий. 

ФатIимэ щыпхыкIар мазаем и 14 - 

17-хэм Мэзкуу щекIуэкIа «Iущхэмрэ 
 Iущыцэхэмрэ» зэхьэзэхуэм и щIына-
лъэ зэпеуэрщ. Дагъыстэн хъыбаре-
гъащIэ IуэхущIапIэхэм къызэратым-
кIэ, иджыри къэс а республикэм щыщ 
еджакIуэ а олимпиадэм щытекIуэу 
МГИМО-м щIэхуакъым, абы къы хэ-
кIыу, щIыналъэр егъэлеяуэ ирогушхуэ 
хъыджэбз цIыкIум и зэфIэкIхэм. Фа-
тIимэ щыпхыкIар тхыдэм теухуа зэ-
хьэзэхуэрщ.

«ТхыдэмкIэ си егъэджакIуэм 5-нэ 
классым сызэрыщIэсрэ сыдригъэ-
хьэхащ а щIэныгъэ къудамэм. Сигу 
 хэхъуэу зыхуэзгъэхьэзыращ. Мэзкуу 
щекIуэкIа Iыхьэм егъэлеяуэ сыщы-
Iэнкунт. Камери 8 зэуэ къыптеубыдауэ 
упщIэм жэуап епту, медаль къыуаты-
ну ущыгугърэ пэт, уи жэуапыр уб-

гъуауэ зэрыщытам къыхэкIыу, орден 
къыпхуагъэфащэу… Абдежым щы-
зы хэсщIа гурыщIэхэр икъукIэ гур зы-
Iэтт, псалъэкIи къыпхуэIуэтэнукъым», 
- игу къегъэкIыж хъыджэбз цIыкIум. 

И еджакIуэм ирогушхуэ ФатIимэ 
 зыгъэхьэзыра Таибовэ Тайибат: «Фа-
тIимэ 5-нэ классым щегъэжьауэ ад-
рейхэм къахэзгъэщырт, фIыуэ зэ-
реджэм къыхэкIыу. Зэхьэзэхуэм хэ-
тыну мурад щищIами, дэсIыгъащ, 
къы зэримыкIуэтынур, къаруушхуэ 
 зэ рыбгъэдэлъыр слъагъурти, зы-
хуейм зэрытеIэбэфынуми шэч къы-
тесхьэртэкъым». 

Гу лъытапхъэщ хъыджэбз цIыкIум 
дин зэриIыгъым къыхэкIыу, и щхьэ-
цыр зэрыщIихъумэм. ЩIэныгъэрэ 
гъэ сэныгъэрэ зыбгъэдэлъым дежкIэ, 
теп лъэкIэ адрейхэм къахэщыныр фIэ-
гъэнапIэ хъуркъым. Псори зэлъытар 
къыбдалъагъу цIыхугъэмрэ уздэщыт 
увыпIэм узэрыхуэфащэмрэщ. 

Къэбэрдей-Балъкъэрым 
и Правительствэм и Уна-
фэщIым и япэ къуэдзэ 
 Къуныжь МуIэед иджыбла-
гъэ иригъэкIуэкIащ КъБР-м 
Курортхэмрэ туризмэмкIэ и 
министерствэм 2023 гъэм и 
лэжьыгъэхэм кърикIуахэм 
щыхэплъэж зэIущIэ. Абы 
хэтащ республикэм и ми-
нистерствэхэмрэ ведомст-
вэхэмрэ я лIыкIуэхэр, щIы-
налъэм и санаторэ-курорт 
комплексым хыхьэ, туриз-
мэм пыщIауэ лажьэ Iуэху-
щIапIэхэм я унафэщI-             
хэр, хьэрычэтыщIэхэр, нэ-
гъуэщI хэри. 

«2023 гъэм ди деж зы-
щаплъыхьыну, зыщагъэп-
сэхуну республикэм къэ-
кIуащ цIыху мелуан 1,5-м 
щIигъу. Ар ипэ ита илъэсым 
нэхърэ процент 26,3-кIэ нэ-
хъыбэщ. Ди министерствэм 
къызэрибжамкIэ, щIына-
лъэм и турист IанатIэм епха 
IуэхущIапIэхэм псоми зэхэту 
Iуэхутхьэбзэу цIыхухэм нэ-
гъабэ хуащIащ сом мелард 
13-м нэблагъэ и уасэ. Абы 
щыщу, УФ-м и Къэрал налог 
къулыкъум и управленэу 
 КъБР-м щыIэм къызэритам-
кIэ, сом зы мелардрэ мелуан 
38-рэ налог хэзых IэнатIэхэм 
ягъэкIуащ. Ар хуэдитIкIэ нэ-
хъыбэщ 2022 гъэм щыIа 
бжыгъэхэм нэхърэ», - жиIащ 
Къэбэрдей-Балъкъэрым ку-
рортхэмрэ туризмэмкIэ и 
 министр ЩоджэнцIыкIу Му-
рат, и унафэм щIэт IэнатIэм 
блэкIа илъэсым хузэфIэкIа-
хэр къипщытэжу. 

Апхуэдэуи, министрым 
къы зэрыхигъэщамкIэ, рес-
публикэм зыщызыгъэпсэху-
ну, зыщызыплъыхьыну къа-
кIуэхэр къыщыувыIэну щIы-
пIэхэм, хьэщIэщхэм я бжы-
гъэм процент 58,5-кIэ блэкIа 
илъэсым хэхъуащ. Иджыпсту 
ди деж зэуэ зы махуэм къы-
щызэтеувыIэфынущ цIыху 
мин 17,1-рэ хуэдиз. ХьэщIэхэр 
къегъэблэгъэным, ахэр зы-
хуей-зыхуэныкъуэхэмкIэ тэ-
мэ му къызэгъэпэщыным 
хуэу нэтIауэ екIуэкI лэжьы-
гъэхэм министерствэм зэпы-
мыууэ и нэIэ зэрытригъэтым 
къыдэкIуахэм ящыщщ а 
 ехъулIэныгъэхэр.

Абы нэмыщI, УФ-м и Пра-
вительствэм турист IэнатIэм 
зегъэужьыным хухих къэ рал 

Урысей Федерацэм и Президент Путин 
Владимир «КъэкIуэну зэманым и техноло-
гиер» зыфIаща зэхуэсышхуэм къыщы-
щыпсалъэм къыхилъхьащ гъатхэпэм и 1-м 
щегъэжьауэ къалэ цIыкIухэмрэ къуа жэ-
хэмрэ щылажьэ медицинэ лэжьакIуэхэм 
ират улахуэм хагъэхъуэну. Къэрал Уна-
фэщIым и псалъэхэм къызэрыхэщамкIэ, 
район, участкэ сымаджэщхэм щылажьэ 
дохутырхэр дэIыгъыным гулъытэ нэхъ 
хуэщIыпхъэщ.

ПУТИН Владимир жиIащ цIыху мин 50-м 
щегъэжьауэ мини 100-м нэс щыпсэу къа-
лэхэм щылажьэ дохутырхэм къахь улахуэм 
къищынэмыщIауэ, иджыри сом мин 29-рэ 
зэрыхущIагъунур, курыт медицинэ лэ жьа-
кIуэхэм - сом мин 13. ЦIыху мин 50 нэхърэ 
 нэхъыбэ зыщымыпсэу щIыпIэхэм щылажьэ 
дохутырхэм нэхъыбэ яIэрыхьэнущ - абыхэм я 
улахуэм сом мин 50 хущIагъунущ, медсе-
страхэмрэ медбратхэмрэ - сом мин 30. Уры-
сейм и Президентыр апхуэдэу тепсэлъы -
хьащ къэралым и щIыналъэ псоми я меди-
цинэ лэжьакIуэхэм я лэжьапщIэм и улахуэ 
Iыхьэр процент 50-м нэблагъэкIэ зэрыхагъэ-
хъуэнум.

Урысейм узыншагъэр хъумэнымкIэ и       
IэнатIэм и лэжьакIуэхэм я профсоюзым 
къы зэригъэлъагъуэмкIэ, лэжьапщIэр зэ-
рызэ хэтым и зы Iыхьэу щыт улахуэм про-
цент  55-кIэ щыхэхъуар къэралым и щIы-
налъитхурщ. Иджыри хэгъэгу 11-м а Iыхьэр 
про цент 50-м нагъэсащ. Апхуэдэ зэ щхьэ-
щыкIыныгъэхэр щымыIэн папщIэ УФ-м и 
Президент Путин Владимир къэралым и 
Правитель ствэм пщэрылъ щищIащ зэман 
гъунэгъум къриубыдэу а Iуэхум теухуа 

дэфтэрхэр ягъэ хьэзырыну.
«Мэлыжьыхьым и 1-м щегъэжьауэ щIына-

лъэхэм я медицинэ IэщIагъэлIхэм я лэжьа-
пщIэм и улахуэ Iыхьэр процент 50-кIэ хагъэ-
хъуэн хуейщ, абы щыгъуэми, дэщIыгъу жы-
ныгъэу ират ахъшэри къызэтенэу» - жиIащ 
Путин Владимир. КъищынэмыщIауэ, къэрал 
УнафэщIым и пщэрылъкIэ, мэлыжьыхьым и 
1-м щегъэжьауэ медицинэ лэжьакIуэхэм 
 гъатхэпэ мазэм и улахуэри хэхъуауэ къра-
тыжынущ.

Фигу къэдгъэкIыжынщи, 2024 гъэм меди-
цинэ IэщIагъэлIхэм я лэжьапщIэм хэгъэ-
хъуэным сом меларди 7,5-рэ хухахынущ. А 
хъыбарыр нэгъабэ дыгъэгъазэм и 25-м Уры-
сей Федерацэм и Правительствэм и сайтым 
къралъхьауэ щытащ. Апхуэдэу абы къыща-
гъэлъэгъуат медицинэ IуэхущIапIэхэм щыIэ 
IэщIагъэлIхэми мы гъэм хъарзынэу къа зэ ры-
хэхъуэнур: а унэтIыныгъэм и IэнатIэ зэхуэ мы-
дэхэм Iуувэнущ дохутыр мини 10, курыт ме-
дицинэ лэжьакIуэу мин 17.

Путин Владимир и псалъэхэм къыхигъэ-
щащ узыншагъэр хъумэнымкIэ IэнатIэм 
цIыхухэм япэ медицинэ дэIэпыкъуныгъэхэр 
щрат и IуэхущIапIэхэр къэгъэщIэрэ щIэжы-
нымкIэ ирагъэкIуэкI лэжьыгъэм адэкIи къы-
зэрыпащэнур. Абы щыгъуэми фельдшер-
акушер пунктхэмрэ дохутыр амбулаторэ-
хэмрэ хуаутIыпщ мылъкум фIыуэ хагъэ-
хъуэнущ. КъищынэмыщIауэ, Урысейм 
щра гъэжьэнущ узыншагъэр хъумэнымкIэ 
технологиехэм зегъэужьынымкIэ лъэпкъ 
про ектыр. Ар щагъэзащIэкIэ къагъэсэбэпы-
нущ иджырей технологиехэм я зэфIэкI псо-
ри.

ЩХЬЭЩЭМЫЩI  Изэ.

дэIэпыкъуныгъэм и фIыгъэ-
кIэ, хьэщIэщхэрэ нэгъуэщI 
зы гъэпсэхупIэ щIыпIэу яу-
хуахэмрэ мащIэкъым, къы-
щы хагъэщащ щIыпIэ минис-
терствэм. 

КъБР-м курортхэмрэ ту -
риз мэмкIэ и министрым и 
 къуэдзэ Щхьэгъэпсо Ас-
лъэнбий зэрыжиIамкIэ, рес-
публикэр жыджэру хэтащ ту-
ризмэм пыщIауэ екIуэкIа 
урысейпсо, дунейпсо Iуэху-
гъуэхэм, гъэлъэгъуэныгъэ-
хэм, ядолажьэ федеральнэ 
те лерадиоканалхэм, нэ-
гъуэщI хъыбарегъащIэ Iэна-
тIэхэм.

Туристхэм папщIэ хьэ лэ-
мэту зэхэгъэува «гъуэгугъэ-
лъагъуэ» тхылъыр нэгъабэ 
къыдагъэкIащ, «Кавказым и 
налкъут» мафIэгур яутIып-
щащ, ар Къэбэрдей-Балъ-
къэ рым илъэс къэс къэкIуэ-
нущ. Турист лъагъуэхэр, авто-
мобиль гъуэгухэр ирагъэ фIа-
кIуэ зэпытщ. 

Нэгъабэ ди республикэм 
къэкIуащ Урысейм и щIы-
налъэщIэхэм къикIа цIыху 
800-м щIигъу, Iэмалынша-
гъэкIэ зи псэупIэр зыхъуэжын 
хуей хъуахэу, Палестинэм 
 къиIэпхъукIауэ 102-рэ. Абы-
хэм псоми ядэIэпыкъуащ, 
щхьэегъэзыпIэхэр къыхуа-
гъуэтащ, лэжьэну хуейхэр 
пIалъэкIэ IэнатIэкIэ къызэра-
гъэпэщащ.

«Туризмэмрэ хьэщIагъэм 
пыщIа Iуэхугъуэхэмрэ» 
лъэпкъ проектыр гъэзэщIа 
зэрыхъум щхьэхуэу къытеу-
выIащ курортхэмрэ туриз-
мэмкIэ министрым и къуэдзэ 
Шаваев Ислъам. Абы зэ-
рыжиIамкIэ, абы хыхьэу 2022 
гъэм щегъэжьауэ пэхуэщIэ 
45-рэ щIыналъэм щыдаIы-
гъащ, сом мелуан 741-рэ я 
 уасэу. Абы къыдэкIуэу, ту-
ристхэр къыщызэтеувыIэну 
пэшу 200 къызэрагъэпэ -
щащ, дызэрыт илъэсым абы-
х эм иджыри 520-рэ къыхэ-
хъуэнущ. Къэрал мыхьэнэ 
зиIэ турист Iуэхугъуэхэм хэ-
тын, турист Iэмэпсымэ зэхуэ-
мыдэхэр къращэхун папщIэ 

сом мелуан 46-рэ къыхуау-
тIыпщынущ.

ЩIыналъэм щагъэзэщIа 
пэхуэщIэхэм я фIыгъэкIэ 
 республикэм щаухуащ кем-
пингхэмрэ автокемпинг хэм-
рэ, апхуэдэуи цIыхухэм зы-
щагъэпскI псы Iуфэхэр, 
 бассейнхэр, сабийхэм я 
 джэгупIэхэр, спортым зы щы-
хуа гъасэ щIыпIэхэр къыха-
гъэщхьэхукIащ икIи зыхуей 
хуагъэзащ. 

«Туризмэмрэ хьэщIагъэм 
пыщIа Iуэхугъуэхэмрэ» 
лъэпкъ пэхуэщIэм ехьэлIауэ 
2023 гъэм къапэщылъа 
лэжьыгъэр къанэ щымыIэу 
зэфIагъэкIащ.

Къуныжь МуIэед зэIущIэм 
къыщыхигъэщащ, илъэс 
бжыгъэкIэ узэIэбэкIыжмэ, 
республикэм и санаторэ-ку-
рорт, турист IэнатIэхэр щы-
тыкIэ гугъум зэритар, иджы 
къэралымрэ щIыналъэ влас-
тымрэ я дэIэпыкъуныгъэкIэ, 
зэрызаужьыжыр, ехъулIэ-
ныгъэфIхэр къызэрагъэлъа-
гъуэ зэпытыр.

Апхуэдуи Къуныжьым къы-
зэхуэсахэм гу лъаригъэтащ 
къэралым и цIыхухэм нэ-
гъабэ турист кIуапIэ ящIа 
 Дагъыстэным дэплъеину, 
цIыхухэр апхуэдэу къыда-
хьэхыфын папщIэ абыхэм  
яIэ Iэмалхэм, я лэжьэкIэм 
зыщагъэгъуазэу, нэхъыфIу 
абы халъагъуэр ди щIына-
лъэми къыщагъэсэбэпыну. 
Сыту жыпIэмэ, Къэбэрдей-
Балъкъэрым туристхэр зыIэ-
пызышэн щIыпIэхэр щынэ-
хъыбэщ. Абы къыхэкIыуи, 
 туризм IэнатIэм пыщIа     
IуэхущIапIэхэр зэгъусэу зэдэ-
лэжьэну, IэнатIэм нэхъыфIу 
хэзыщIыкI IэщIагъэлIхэр 
 кърашэлIэну, улахуэхэм ха-
гъэхъуэну зэрыфIэигъуэр 
 Къуныжьым къыхигъэщащ. 

Къэбэрдей-Балъкъэрым 
Курортхэмрэ туризмэмкIэ и 
министерствэм 2023 гъэм 
лэжьыгъэфI зэрыригъэ-
кIуэкIар къыщалъытащ зэIу-
щIэм. 

ХЬЭЩЫКЪУЕЙ Олег. 

Россельхознадзорым и Кавказ Ищхъэрэ 
управленэм къызэритымкIэ, гъавэ щIа-
пIэхэр зэхэптIыхь хъунукъым щIым хъу-
гъуэфIыгъуэ къыщIэпхын мурадкIэ. Къи-
щынэмыщIауэ, апхуэдэ щIыпIэхэр кIэ-
рыху бжьэрыху идзыпIэ пщIымэ, щIыр 
 «гъущI хьэлъэхэмкIэ» куда мэхъури, 
щIыуэпс насыпыншагъэ кърокIуэ. 

РОССЕЛЬХОЗНАДЗОРЫМ и хабзэ ткIий-
хэм къызэрагъэувымкIэ, мэкъумэш лэжьы-
гъэхэр щрагъэкIуэкI щIым нэгъуэщI зыри 
епщIэ хъунукъым. Ари хабзэм къигъэув мар-
дэхэм утетущ узэрытригъэлэжьэнури: ды-
къэзыухъуреихь дунейр хъумэныр, щIым, мэ-
зым, хьэуам зэран узэрыхуэмыхъуныр япэ 
ибгъэщу. Апхуэдэ лэжьэкIэр экологием зэ-
ран хуэхъуркъым, УФ-м и Конституцэм къи-
гъэув хабзэхэри къызэпиудыркъым. 

Къыхэгъэщыпхъэщ щIым щIэлъ хъугъуэ-
фIыгъуэхэр къыщыщIах щIыпIэ хэхахэр зэ-
рыщыIэр, хабзэм уемыбакъуэу а лэжьыгъэр 
хуиту зэребгъэкIуэкIыфынур. 

2023 гъэм къриубыдэу Россельхознадзо-
рым къихутащ хабзэр къызэпауду щIы гек -
тар 1,7-рэ карьеритI къыщызэрагъэпэщауэ. 
Ахэр зыщIар къыщIагъэщащ УФ-м и законо-
дательствэм тетуи жэуапым ирашэлIащ. 

Гъатхэр къэсыпащ, мыгувэу мэкъумэ шы-
щIэ хэм агрохимикатхэмрэ пестицидхэмрэ 
кърахьэжьэнущ, мэшым зэран хуэхъу 
удзыжь хэмрэ хьэпIацIэхэмрэ ирырагъэ-
кIуэдыну. Мыбдеж мэкъумэшыщIэм гу лъи-
мытэу зэран хуэхъункIэ хъунущ щIыуэпсыр 
хъумэнымкIэ мыхьэнэшхуэ зиIэ бжьэхэм. Ар 
къэмыхъун папщIэ, бжьахъуэхэм я къалэнщ 
бжьаIуэхэр щагъэува щIыпIэхэм къуажэ 
 администрацэхэмрэ мэкъумэшыщIэхэмрэ 
щагъэгъуэзэну.

Езы мэкъумэшыщIэхэм я къалэнхэм хе-

КIэрыхубжьэрыхухэр,
щIыгъэпшэрхэр...

убыдэ химикатхэр къагъэсэбэпыным ма-
хуищ ипэ иту бжьахъуэхэмрэ километри 7-кIэ 
уIэбэмэ щыпсэухэмрэ хъыбар яригъэщIэну. 
Мыбдежи къэралым къигъэув мардэхэмрэ 
хабзэхэмрэ тетущ гыныр щIым зэрыхалъ-
хьэр. 

А махуищым къриубыдэу бжьахъуэхэм я 
бжьаIуэхэр а щIыпIэм ираш, мэкъумэш лэ-
жьыгъэхэр щрагъэкIуэкI щIыпIэм километ -
ри 5 - 7-кIэ пэжыжьэу. Ирамышыфынумэ, 
бжьэ матэхэр ягъэбыдэ хъар кърашэкIри; 
 гъуэмылэ папщIэу абыхэм фошыгъупсрэ 
псы къабзэрэ ирагъэувэ.

Бжьэхэр гыным икIуэдыкIауэ къихутамэ, 
бжьахъуэм къэрал ветеринар IуэхущIапIэм 
хъыбар ирегъащIэри, токсикологие къэху-
тэныгъэхэр ирагъэкIуэкI, къэхъуам и пэ-
жыпIэр ятх. А тхылъым къыщыгъэлъэгъуащ 
бжьэхэр зэрыкIуэдыкIа гын лIэужьыгъуэр, ар 
щIым щыхалъхьа махуэр, къызэрагъэсэбэ-
па щIыкIэр. 

ЩIым и зэхэлъыкIэм теухуауэ Россельхоз-
надзорым и управленэм щIэх-щIэхыурэ 
къэхутэныгъэхэр ирегъэкIуэкI. Абыхэм къы-
зэрагъэлъагъуэмкIи, кIэрыхубжьэ рыхухэр 
щызэтралъхьэ щIыпIэхэм «гъущI хьэлъэкIэ» 
дызэджэр щыкуэдщ (бдзапцIэр, джынасур, 
кадмийр, дзыгъуэгъалIэр, цинкыр, гъуап-
лъэр, нэгъуэщIхэри). Ар ныкъусаныгъэш-
хуэщ. Сыту жыпIэмэ, «гъущI хьэлъэхэр» куэ-
дыIуэ къызэрыгъэхъуа нэужь щIым и пшэ-
рыр щIах, хэпсэр къэкIыркъым. Къищынэ-
мы щIауэ, дызытепсэлъыхь гъущIхэр щIым 
нос пестицидхэм, биоцидхэм, щIыгъэпшэр, 
къэ кIыгъэр псынщIэу хэзыгъахъуэ химикат-
хэм яхэлъу. 

ЩIым зэран зэрыхуэхъум къищынэмы -
щIа, гъущI хьэлъэхэр къэкIыгъэмрэ пхъэ-
щхьэмыщхьэхэмрэ зэщIафри, цIыхум деж 
носыж. Абы узыфэ зэмылIэужьыгъуэхэр къа-
гъэхъей. Псалъэм папщIэ, бдзапцIэр, кад-
мийр, джынасур гын къабзэщ. Аращ Рос-
сельхознадзорым иригъэкIуэкI лэжьыгъэр 
зыхуэгъэпсыжари - щIым гын гуащIэ хемы-
гъэлъхьэныр. Сыту жыпIэмэ, ар щIыуэпсми, 
цIыхуми, псэущхьэхэми зэран яхуохъу. 

ФЫРЭ  Анфисэ. 

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

И  тхыгъэхэр  сыт  щыгъуи  щIаджыкI
Шэрджэс тхакIуэ пажэ Уэхъутэ Аб-

дулыхь къызэралъхурэ илъэси 115-рэ 
ирокъу. ЩIэиныфIу къигъэна и худо-
жественнэ тхыгъэхэр жьыми щIэми я 
гум дохьэ. Абыхэм къыщыгъэлъэгъуащ 
цIыху гъащIэм и лъэныкъуэ куэд. 

УЭХЪУТЭ АБДУЛЫХЬ Нащхъуэ и къуэр 
Къэрэшей-Шэрджэсым щыIэ Беслъэней 
къуажэм 1909 гъэм мазаем и 25-м дунейм 
къыщытехьащ. Зэрысабийрэ фIэфIт 
лIыжь жьакIэхухэм къаIуэтэж хъыбархэм, 
уэрэ дыжьхэм едэIуэн, гурыхуэти, зыщIэ-
дэIухэр ищIэжырт. ЛIыжь хъыбархэм я 
фIыгъэкIэ, Уэхъутэм пасэ дыдэу зыхищIащ 
IуэрыIуатэм и IэфIыр, къыгурыIуащ абы Iу-
щагъышхуэ зэрыхэлъыр. Я къуажэ шко-
лыр къиухри, езыр-езыру и щIэныгъэм хи-
гъэхъуэжа нэужь, къызыщIэкIа школым 
пэщIэдзэ классхэр щригъэджэну дзыхь 
къыхуащIащ. ИужькIэ Черкесск къалэм 
Iэпхъуэри, «Шэрджэс плъыжь» газетым и 
редакцэм лэжьэн щыщIидзащ. Уэхъутэр 
республикэм и ТхакIуэхэм я зэгухьэны-
гъэм и унафэщIу, щIэныгъэ-къэхутакIуэ 
институтым и лэжьакIуэу щытащ. 

1934 гъэм шэрджэс тхакIуэхэм я Iэда-
къэщIэкIхэр иту къыдэкIащ «Ди къарур до-
гъэунэхуж» тхылъыр. Уэхъутэ Абдулыхь и 
япэ рассказыр абы ихуащ. А гъэ дыдэм ар 
хагъэхьащ СССР-м и ТхакIуэхэм я зэ-
гухьэныгъэм. 

Сабийхэмрэ ныбжьы щIэ-
хэмрэ творчествэмкIэ я 
унэу Налшык дэтым анэ-
дэлъ хубзэр хъумэным теу-
хуа пшыхь щекIуэкIащ. Ар 
къы  зэригъэпэщащ Iуэху-
щIапIэм и лэжьакIуэ Бозий 
Мадинэ. Абы кърихьэлIат 
творчествэмкIэ унэм и уна-
фэщI КIэрашэ Аксанэ, 
Iуэху щIапIэм и егъэджа-
кIуэхэмрэ абы къекIуа лIэ 
ныбжьы щIэ хэмрэ.

МАДИНЭ тепсэлъыхьащ 
бзэм и мыхьэнэм, анэдэлъ-
хубзэм пщIэ хуэтщIын щIы-
хуей щхьэусыгъуэхэм, бзэр 
умыгъэлажьэмэ, ар кIуэ ды-
жынкIэ шынагъуэ зэрыхъум. 

- Анэдэлъхубзэм и махуэ 
лъапIэм тедухуащ пшыхьыр. 
Ар ягъэлъапIэу ирагъэжьащ 
2000 гъэм. Ди бзэм щIэблэр 
иримыпсэлъэж хъумэ, зэ-
ман гуэр дэкIмэ, ар щыIэжы-
нукъым – хэтынукъым псэ. 
Ар шынагъуэщ. Ди жагъуэ 
зэрыхъущи, нобэ щIалэгъуа-
лэм ядыдолъагъу анэдэлъ-
хубзэм и пщIэм зэрыхэщIар. 
Хэт къогугъуэкIри, ирипса-
лъэркъым, хэт къыфIэIуэху-
къым, хэт къабзэу мыпсэ-
лъэнкIэ мэукIытэ, хэти ди 
бзэр «модэм» икIауэ къе-
лъы тэ. АтIэ дызыщIэгупсы-

Ислъэмейдэсхэр куэд щIауэ зыпэплъа 
Iуэхугъуэр нахуапIэ хъуащ – Унагъуэм и 
илъэсым ирихьэлIэу къуажэм я зэхуэсы-
пIэу икIи зыузэщIыпIэу яIэ ЩэнхабзэмкIэ 
унэр къагъэщIэрэщIэжащ.

МАХУЭЩIЫР къуажэдэсхэм дагъэлъэпIэ-
ну кърихьэлIащ КъБР-м и Правительствэм и 
УнафэщIым и япэ къуэдзэ Къуныжь МуIэед, 
КъБР-м щэнхабзэмкIэ и министр Къумахуэ 
Мухьэдин, Бахъсэн щIыналъэм щIыпIэ 
унафэр щызехьэнымкIэ и IуэхущIапIэм и 
унафэщI Балъкъыз Артур, щIыналъэ икIи 
къуа жэ къулыкъущIэхэр, щэнхабзэм и лэжьа-
кIуэхэр, къуажэдэсхэр, щIыпIэ щхьэхуэхэм 
къикIа хьэщIэхэр.

ЗэIущIэр къыщызэIуихым, къызэхуэсахэм 
фIэхъус псалъэкIэ захуэзыгъэза Балъкъыз 
Артур къыхигъэщащ ЩэнхабзэмкIэ унэр 
 къуажэм я зэхыхьэпIэу зэрыщытым и мыза-
къуэу, щэнхабзэ икIи жылагъуэ Iуэхугъуэхэр 
къыщрахьэлIэ щIыпIэ щIагъуэу зэрыщытыр, 
къыдэкIуэтей щIэблэр фIы и лъэныкъуэкIэ 
ущииным теухуауэ къалэнышхуэхэр зи пщэ 
къыдэхуэ IуэхущIапIэ хъуну зэрыщыгугъыр.

«Къэрал унафэкIэ, дызэрыт 2024 гъэр Уна-
гъуэм и илъэсу ягъэуващ. Псори къыщежьэр 
унагъуэращ. Абы щызекIуэ хабзэращ са-
бийм бзыпхъэ зытрихыр, иужькIэ гъащIэм 
къыщигъэсэбэпыжыр. Унагъуэм зэгурыIуэ 
илъмэ, нэхъыжьымрэ нэхъыщIэмрэ я зэ-
хуаку дэлъын хуей зэхущытыкIэхэр зэгущмэ, 
абы къихъуэ щIалэгъуалэми я гупсысэкIэр 
зэтесу къыдокIуэтей, я дуней лъагъукIэм 
фIымрэ емрэ зэрызэщхьэщыкI, екIумрэ 
емы кIумрэ зэрызэтекI мардэхэр зэхицIыху-
кIыу балигъ мэхъу. Унагъуэм и пщэ дэлъ къа-
лэныр, дауи, ЩэнхабзэмкIэ унэм щхьэщи-
хыфынукъым, ауэ зыр зым и щIэгъэкъуэну 
щIа лэгъуалэм я зэхэщIыкIым зригъэу-
жьыфынущ, унагъуэ икIи жылэ лъапIэны-
гъэхэр зыхуэдэмкIэ щIэныгъэ иратыфынущ. 
Ислъэмей къуажэр ныбжь дахэ зиIэ жылэхэм 
ящыщщ, лъэпкъым ижь лъандэрэ къыдэ-
гъуэгурыкIуэ хабзэ дахэхэр мыбы нобэми 
щахъумэ, къежьэ щIэр абы екIуу щыхапщэ, я 
щIалэгъуалэр узыншэщ, я нэхъыжьхэр Iума-
хуэщ. Хьэкъыу си фIэщ мэхъу нобэ дыщIы-
зэхуэса Iуэхугъуэ дахэр лъэпкъ лъапIэны-
гъэхэр хъумэным икIи гъэбэгъуэным телэ-
жьэну, жылэм и зыужьыпIэ хъуну», – жиIащ 
Балъкъыз Артур.

ЩэнхабзэмкIэ унэм и зэгъэпэщыжыным 
еп ха пэхуэщIэр гъэзэщIа хъуным и гуащIэ хи-
лъхьащ КъБР-м и Iэтащхьэ КIуэ кIуэ Казбек. 
«Щэнхабзэ» къэрал программэм ипкъ иткIэ 
ди щIыналъэм къыщащта «Щэнхабзэ ду-
ней» лъэпкъ пэхуэщIэм и мылъ кущ къуа-
жэхэм дэт щэнхабзэ IуэхущIапIэхэр зэрызэра-
гъэпэщыжар.

ЩэнхабзэмкIэ унэр зэраухуэрэ илъэс 
блыщIым нэблэгъащ. Ауэ абы лъандэрэ 
зыхуей хуэзэу зэрамыхьа IуэхущIапIэм зэ-
хъуэ кIын хуей пкъыгъуэ куэд иIэт. Зэгъэпэ-
щыжын хуейхэм къызэщIиубыдащ Щэнхаб-
зэмкIэ унэм и щхьэм, бжэхэмрэ щхьэгъуб-
жэхэмрэ еIэзэщIэжынри, пэшхэм я лъэгур 
къихауэ щIэ идзыжынри, уэздыгъэ зэрыкIуэ 
кIапсэхэр зэхъуэкIынри, бжьамийхэр щIэуэ 
щIэшэжынри, и кIуэцIри и щIыбри зехьэнри. 

Абы къищынэмыщIауэ, IуэхущIапIэм цIыху 
400-м щIигъу зыщIэхуэ и пэшышхуэри щIэуэ 
зэра гъэпэщыжащ, тIысыпIэхэр зэрахъуэ-
кIащ, Iэпкълъэпкъым зыщрагъэужь пэшри 
зыхуей хуагъэзащ, музей къыщызэIуахащ, 
еджэныгъэр щекIуэкIыну пэшхэмрэ лэ жьа-
кIуэхэм яхухэхахэмрэ техникэщIэкIэ къызэра-
гъэпэщащ.

МахуэщIыр къызэзыгъэпэщахэм зэрыжа-
IэмкIэ, къуажэм цIыху мин 12-м щIигъу дэсщ, 
еджапIэ зыбжанэ дэтщ, ауэ апхуэдизыр 
зэзышалIэу щыIэр ЩэнхабзэмкIэ унэм и за-
къуэщ. Абы къыхэкIыу, гурыIуэгъуэщ къуа-
жэм дэс сабийхэмрэ щIалэгъуалэмрэ ящыщ 
куэд зэрагъэпэщыжа IуэхущIапIэщIэм къы-
зэ рекIуалIэр, дяпэкIи къызэрекIуэлIэнур. Мы 
зэманым абы IэщIагъэ зыбжанэмкIэ дер-
схэмрэ лэжьыгъэхэмрэ щокIуэкI. Абдеж ныб-
жьыщIэхэр щыхуагъасэ лъэпкъ къафэхэм, 
щыхурагъаджэ адыгэхэм игъащIэ лъандэрэ 
къадэгъуэгурыкIуэ IэщIагъэхэм, щыхуаущий 
утыку итыкIэм, зыIыгъыкIэм, псэлъэкIэм.

ХьэщIэхэм псалъэ гуапэкIэ зыхуагъэзащ 
къуажэдэс нэхъыжьыфIхэм ящыщу Хьэх 
Анатолэрэ Улымбащ МутIалибрэ. «Хэгъэгу 
унафэщIхэм ящIа гукъэкIыр, шэч хэмылъу, 
къуажэм и зыужьыныгъэм епха Iуэхугъуэ да-
хэщ. Псэуныгъэм етауэ псэу цIыхухэм я нэгу 
зыщ рагъэужьын, щызэхыхьэн икIи щызэ-
хэплъэн щIыпIэ къалъыхъуэ. ГъащIэр тынш 
дыдэкъым, цIыхум гугъуехьыр щызыщхьэ-
щигъэун щхьэусыгъуэ къелъыхъуэри, Щэн-
хабзэмкIэ унэр абы и лъэныкъуэкIэ игъуэ 
дыдэу зэрагъэпэщыжауэ къысщохъу. Жыс-
Iэпэнщи, мы уардэунэр дахагъэм и плъапIэу 
къытщыхъуащ къуажэдэсхэм. ГукъэкIыр 
зэщIа хъун щхьэкIэ зи унафэрэ зэфIэкIрэ 
абы къезыхьэлIа псоми си цIэкIи, къуажэ-
дэсхэм къабгъэдэкIыуи фIыщIэшхуэ яху-
зощI, зывузэщIыну си гуапэщ», – жиIащ 
Улым бащ МутIалиб.

ЩэнхабзэмкIэ унэр къуажэдэсхэм я хаса-
пIэщ, жыпIэмэ ущыуэнукъым. Мыбдеж жы-
лэм дежкIэ мыхьэнэ зиIэ унафэхэр къыща-
щтэ, хьэщIэхэр къыщрагъэблагъэ, махуэш-
хуэхэр щагъэлъапIэ. Мы щIыпIэр къуажэ 
тхыдэм и хъумапIэщ. «ЩэнхабзэмкIэ унэр 
куэд лъандэрэ къэгъэщIэрэщIэжын хуейуэ 
къы тпэщылът. Абы уIуплъэныр гъырыпIэт, 
блын джабэхэм чахуэхэр яIэт, сэхур къы-
кIэрыщэщыжырт. Иджы нэм къиплъыхьыр 
щызэрахъуэкIакIэ, дызыхуэныкъуэ псомкIи 
къызэгъэпэща дыщыхъуакIэ, ди лэжьэкIэми 
щIэ гуэрхэр хэтлъхьэну къыщIэкIынщ. Нэхъа-
пэкIэ димыIа Iэмалхэр щыIэ зэрыхъуаращ 
абыхэм зетпщытыну, ахэр тхузэфIэкIыну 
фIэщхъуныгъэ къыдэзытыр. КъытщIэхъуэ 
щIэблэр зыщыщ лъэпкъыр ящымыгъупщэу, 
абы и тхыдэмрэ хабзэхэмрэ екIуу утыку ира-
хьэфу, абыхэм ирипсэууэ къэгъэтэджыныр 
дэри ди къалэнхэм ящыщщ. ТхузэфIэкIи 
къэд гъэ нэнукъым, абы дызэрелIалIэр дяпэ-
кIэ ди щIыналъэм щекIуэкIыну махуэщI хэм 
нэрылъагъу щыхъуну дыщогугъ», – жа Iащ 
ЩэнхабзэмкIэ унэм и лэжьакIуэхэм.

КъагъэщIэрэщIэжа унэм хэгъэгуми щIы-
налъэми зи цIэр фIыуэ щащIэ уэрэджы-
IакIуэхэм я концерт щрагъэкIуэкIащ, пщIэ 
зыхуащI унагъуэхэр щагъэлъэпIащ.

ШУРДЫМ Динэ.

ТхылъыщIэкIэ щIэх-щIэхыурэ дызыгъэгу-
фIэ Бекъул Iэниуар и «Принт-Центр» тедза-
пIэм къыщыдэкIащ куэд щIауэ дызыпэплъэ 
тхылъ: «XX лIэщIыгъуэм Iузунейлэ щыпсэуа 
дин щIэныгъэлIхэр». ТыркубзэкIэ Къущхьэ 
Ердал игъэхьэзыра лэжьыгъэр адыгэбзэкIэ 
зэридзэкIащ дин щIэныгъэлI Гуэщокъуэ Аб-
дул-Бакъи. 

«Мы тхылъым укъыщеджэкIэ, Адыгэ Хэку 
нэху, хуит, псэукIафIэ, хабзафIэ гуэрым уит 
хуэдэу зыкъыщыпщыхъуж къыпхуохуэ, пщIы-
хьэпIэм ещхьу, - щетх зэдзэкIакIуэм Тыркум 
щыпсэу адыгэ тхылъеджэхэм яхуэгъэза пэуб-
лэ псалъэм. - Ауэ ар пщIыхьэпIэкъым. Пэж 
дыдэу тхыдэм и нэгу щIэкIа дуней, щIыпIэ 
гуэрщ. Ар нобэми щыIэщ, и дахагъэмрэ и 
зэфэ зэщыгъэмрэ зыгуэр хэщIами, мыкIуэ-
дыжыпауэ. «Ди япэкIи апхуэдэу лъэпкъым и 
гъащIэр езым и бзэкIэ къыщигъэщIэф хэку 
гуэр дунеягъэкIэ къыдэхъулIэжыну пIэрэ, хэку 
хьэхуу щымыту, ди Хэку дыдэм къыщытхуи-
хуэжыну пIэрэ!» - жыуигъэIэрэ уигъэхъуапсэу. 
«Хъуапсэ и псэ кIуэдкъым», - жиIащи, фIым 
дыщызыгъэгугъ тхылъым фыкъыхудогъанэ 
лъэпкъым фIым я нэхъыфIымкIэ фыхуэ-
хъуэпсэну. ЕджэныфI, хъуэпсэныфI апщий!»

Къущхьэ Ердал Тыркум щыIэ Сасыкъ хьэблэ  
къыщыхъуащ, илъэс зыбжанэкIэ Эскишехир, 
Анкара, Ван къалэхэм егъэджа кIуэу щы лэ-
жьащ. Айдын къа лэм дэт колледжхэм я зым 
диныр щрегъэдж.  

Тхылъыр къыдэкIыным хуэзыгъэхьэзырар 
Тхьэкъуахъуэ Iэуесщ. Ар къыщывгъуэтынущ 
«Тхылъхэм я дунейм» («Книжная среда») 
тыкуэ ным. 

ЧЭРИМ Марианнэ. 

ТЕЛЕФОНХЭРОНХЭР ГГ 20201616Р

ф
п
т
д
Е
з
д

н
х
х
щ
л
д
г
з
д
г
г
х
х
«
д
л
х

к
А
ж
д

Т
«
т

И  тхыгъэхэр  сыт  щыгъуи  щIаджыкI
Шэрджэс тхакIуэ пажэ Уэхъутэ Аб-

дулыхь къызэралъхурэ илъэси 115-рэ 
ирокъу. ЩIэиныфIу къигъэна и худо-
жественнэ тхыгъэхэр жьыми щIэми я
гум дохьэ. Абыхэм къыщыгъэлъэгъуащ
цIыху гъащIэм и лъэныкъуэ куэд.

УЭХЪУТЭ АБДУЛЫХЬ Нащхъуэ и къуэр 
Къэрэшей-Шэрджэсым щыIэ Беслъэней 
къуажэм 1909 гъэм мазаем и 25-м дунейм
къыщытехьащ. Зэрысабийрэ фIэфIт
лIыжь жьакIэхухэм къаIуэтэж хъыбархэм, 
уэрэдыжьхэм едэIуэн, гурыхуэти, зыщIэ-
дэIухэр ищIэжырт. ЛIыжь хъыбархэм я 
фIыгъэкIэ, Уэхъутэм пасэ дыдэу зыхищIащ
IуэрыIуатэм и IэфIыр, къыгурыIуащ абы Iу-
щагъышхуэ зэрыхэлъыр. Я къуажэ шко-
лыр къиухри, езыр-езыру и щIэныгъэм хи-
гъэхъуэжа нэужь, къызыщIэкIа школым 
пэщIэдзэ классхэр щригъэджэну дзыхь 
къыхуащIащ. ИужькIэ Черкесск къалэм
Iэпхъуэри, «Шэрджэс плъыжь» газетым и 
редакцэм лэжьэн щыщIидзащ. Уэхъутэр 
республикэм и ТхакIуэхэм я зэгухьэныТТ -
гъэм и унафэщIу, щIэныгъэ-къэхутакIуэ
институтым и лэжьакIуэу щытащ. 

1934 гъэм шэрджэс тхакIуэхэм я Iэда-
къэщIэкIхэр иту къыдэкIащ «Ди къарур до-
гъэунэхуж» тхылъыр. Уэхъутэ Абдулыхь и
япэ рассказыр абы ихуащ. А гъэ дыдэм ар 
хагъэхьащ СССР-м и ТхакIуэхэм я зэТТ -
гухьэныгъэм.

 къудамэм и унафэщI Дадэ 
МуIэедрэ лэжьыгъэ IуэхукIэ 
зэхуэзащ. 

ЛъэныкъуитIыр зэрызэдэ-
лажьэм зегъэужьыным, 
 зауэ Iуэхухэм я ветеран-
хэмрэ дзэ къалэныр езы-
хьэкIыу хэкIуэдахэм я уна-
гъуэхэмрэ социальнэ, юри-
дическэ  дэ Iэ пыкъуныгъэ 
яты  ным хуэу нэтIа зэгуры-
Iуэныгъэм Iэ щыщIадзащ а 
зэIущIэм.

«Нобэ зэтщIылIа зэ-
гурыIуэныгъэр куэдкIэ сэбэп 
хъунущ ди лэжьакIуэхэмрэ 
дзэ къулыкъур езыхьэкI хэм-
рэ, апхуэдэуи абыхэм я 
 унагъуэхэм защIэдгъэкъуэ-
нымкIэ», - къыхигъэщащ Ва-
сильев Сергей.

УЭРДОКЪУЭ Женя. 

сыжыну и зэманщ. Ди бзэ-
ращ лъэпкъ щэнхабзэр зэ-
ры зетхьэри, нэхъыжьым 
пщIэ-нэмыс зэрыхуэтщIри, 
дэ езым лъэпкъ щхьэхуэу 
зытлъытэжыну хуит дыкъэ-
зыщIри. Урысыбзэр фIыуэ 
долъагъу, абыкIэ республи-

кэм цIыхуу исыр уризэ-
гурыIуэну тыншщ. Ауэ щхьэ 
языныкъуэхэм къалъытэрэ 
адыгэбзэр е балъкъэрыбзэр 
урысыбзэм зэран хуэхъуну? 
Щхьэж къыдалъхуа бзэр 
псом япэ иригъэщу, нэ-
гъуэщI бзэхэм я къулеягъэри 

зыхищIэнымкIэ ар тегъэщIа-
пIэ ищIыпхъэщ. Дэ ди щхьэр 
лъагэу дегъэIэт ди бзэм. 
Дывгъэхъумэ анэдэлъхуб-
зэр! - жиIащ Бозий Мадинэ. 

ТворчествэмкIэ унэм и 
гъэсэнхэр ирагъэплъащ 
«Сос рыкъуэ къызэралъ-

хуар» нарт хъыбарым Жылэ-
теж Сэлэдин трищIыкIа 
филь мым,«Винни-Пух» му-
льтфильмыр балъкъэрыб-
зэкIэ зэдзэкIауэ. Ныбжьы-
щIэхэм анэдэлъхубзэкIэ я 
гупсысэр къаIуэтащ зэп-
лъам теухуауэ, абы лъэп-
къым  и шыфэлIыфэмрэ и 
хьэл-щэнымрэ ехьэлIауэ 
къы хэщ Iуэхугъуэхэми гу 
лъа тащ. ИужькIэ гупыж 
зыщI хэр анэдэлъхубзэкIэ 
фIыуэ  ялъагъу усэхэм къе-
джащ. Пшыхьым щIэса 
хъыджэбзхэмрэ щIалэхэмрэ 
яхэтт анэ дэлъхубзэр зы гъэ-
шэ ры уэхэри, къызыгурыIуэ, 
ауэ иримыпсалъэхэри, ирип-
салъэу иримытхэфхэри.

Бозий Мадинэ IуэхущIа-
пIэм и гъэсэнхэм чэнджэщ 
яритащ я бзэр яджыжыну, 
ирипсэ лъэну. Къыхигъэ-
щащ уи бзэм пщIэ хуумы-
щIри уи щхьэм пщIэ хуумы-
щIыжри зыуэ къызэрилъы-
тэр. 

ГУГЪУЭТ Заремэ,
 

Сурэтыр Къарей Элинэ 
трихащ.

Судым ирашэлIэнущ 

Урысей МВД-м Лэскэн районым щиIэ 
къудамэм следствэмкIэ и IэнатIэм и кIэм 
нигъэсащ Владикавказ къалэм щыпсэу, 
илъэс 38-рэ зи ныбжь цIыхухъум ехьэлIа 
уголовнэ Iуэхур. Ар ягъэкъуаншэ хабзэн-
шагъэкIэ спиртхэкI продукцэр къызэ-
рыришэкIамкIэ.

 
ЗЭРАУБЗЫХУАМКIЭ, Урысей МВД-м и уп-

равленэ нэхъыщхьэу КИФЩI-м щыIэм и 
лэжьакIуэхэм 2023 гъэм и накъыгъэм 
 КъБР-м и Лэскэн районым щыIэ «Урыху» 
федеральнэ къыщапщытэ-щыблагъэкI 
пунк тым деж къыщагъэувыIащ ар зи рулым 
дэс «Лексус» автомашинэр. Абы кърагъуэ-
тащ аркъэрэ коньякрэ зэрыт, литр ныкъуэ 
зэрыхуэ птулъкIэ 700-м щIигъу, этикеткэ 
зэмылIэужьыгъуэхэр тету, маркировкэ 
 хэха щIымыгъуу. Апхуэдэуи литритху 
зэрыхуэ пластик канистрэ 32-рэ, спиртхэкI 
иту.

Экспертизэм къызэригъэлъэгъуамкIэ, 
фадэ хэкIхэр ГОСТ-м къигъэувхэм техуэр-
къым. Къытрахам и уасэщ сом мин 207-м 
щIигъу. 

Ягъэкъуаншэм зэрыжиIамкIэ, ар Нарт-

къа лэ ишэрт, абы папщIэ ахъшэ къратыну 
къагъэгугъауэ. 

УФ-м и УК-м и 171.3 статьям и 1-нэ Iыхьэм 
ипкъ иткIэ уголовнэ Iуэху къаIэтащ икIи ар 
судым хуагъэхьащ.

Къищэхуар
къыIэрыхьэжакъым

Урысей МВД-м и къудамэу Тэрч райо-
ным щыIэм мазаем и 22-м зыхуигъэзащ 
илъэс 59-рэ зи ныбжь инарыкъуейдэсым.

ЦIЫХУХЪУМ зэрыжиIамкIэ, абы Интерне-
тым къыщигъуэтащ щIыгъэпшэр ящэу. Ар 
зейуэ къыжезыIам зыпищIэри гурыIуащ 
икIи сом 69250-рэ хуигъэ хьащ. Абы иужькIэ 
кIэщIу хъыбарыр ира хыжащ, зэрыпсэлъа 
номерри мылэжьэж хъуащ. 

Къэхъуам теухуа уголовнэ Iуэху къаIэтащ. 

Полицэм фигу къегъэкIыж: 
Интернетыр къэвгъэсэбэпу фыщыща-

хуэкIэ, фысакъ. Къэфщэхуар къыфIэры-
мыхьауэ абы и уасэр евмыт. Псом хуэмыдэу 
дзыхьщIыгъуэджэщ уасэр псори зэуэ 
ефтын хуейуэ къыфхуэзыгъэувым зыпыф-
щIэныр, зейр мыгурыIуэгъуэ банк картэм 
ахъшэр евгъэхьыныр. КъывгурыIуэн хуейщ 
ахъшэр зыщIэфтар къыфIэрымыхьэнкIэ 
зэрышынагъуэр. 

БАХЪСЭН Азэмэт.

Уэхъутэ Абдулыхь шэрджэс литературэм 
и лъабжьэр зыгъэтIылъахэм ящыщщ. Ар 
адыгэ литературэм прозэкIи усыгъэкIи 
хэлэ жьыхьащ. Уэхъутэр ящыщщ ди 
IуэрыIуатэр зэхуэхьэсыжыным хэлъхьэны-
гъэ хуэзыщIахэм. Езым и тхыгъэхэми 

IуэрыIуатэр куэдрэ лъабжьэ хуищIащ. Абы 
и щапхъэщ «Джатэ гъуэзэджэ», «Шэр-
джэс таурыхъхэр» тхылъхэр.

Тхылъеджэхэм тхакIуэр фIыуэ къацIы-
хуащ «Хужьэ и къуэладжэ» поэмэмкIэ. 
Абы къыкIэлъыкIуащ иджыри поэмэ зыб-
жанэ: «Сэфралыкъуэ и бгъуэнщIагъ», 
«Мэрем къыщалъхуа махуэ», «Хьэтхым и 
къуэ Мыхьэмэт». Шэрджэс литературэм и 
хэлъхьэныгъэфIхэм ящыщщ «Iэсият и 
мывэ» повестыр. А повестыр дунейм 
къытехьэри, зэмани дэкIыжауэ, спектаклу 
ягъэувауэ щытащ. ЦIыхухэм зэIэпахыу 
еджащ «Теджэнокъуей къуажэ» повест-
ми. Ар 1975 гъэм Черкесск къыщыдэкIащ 
«Къущхьэ псынэ» тхылъым иту. ТхакIуэм   
щхьэхуэу къыдигъэкIащ «Усэхэмрэ поэ-
мэхэмрэ», «Къуэшыгъэм папщIэ псалъэ», 
«Насып», «Хужьэ и къуэладжэ», «Iэсият и 
мывэ», «Джатэ гъуэзэджэ», «Сэтэнейр 
къыздэгъагъэм», «Жэщ мазэгъуэ», 
 «Псыхъуэ гъагъэ», «Шыхулъагъуэ», 
 «Тхыгъэ къыхэхахэр», «Шу щыпкъэ» 
тхылъ хэр. 

Шэрджэс литературэм и пщIэр зэриIэтам 
папщIэ, Уэхъутэм къыхуагъэфэщащ «Лэ-
жьы гъэм и Бэракъ плъыжь», «ЩIыхьым и 
дамыгъэ» орденхэр.

1971 гъэм, илъэс 62-рэ и ныбжьу, дунейм 
ехыжащ тхакIуэр. Черкесск къалэм, езыр 
щыпсэуа унэм и блыным фIалъхьащ абы и 
фэеплъ пхъэбгъу. Къыщалъхуа Беслъэ-
ней къуажэм дэт школым зэрехьэ и цIэр. 
ТхакIуэм и илъэси 100-р щагъэлъэпIам 
ирихьэлIэу и къуажэм щагъэувауэ щытащ  
и фэеплъ. 

ГЪУЭТ Синэ. 

Къэбэрдей-Балъкъэрым футболымкIэ и щIымахуэ 
зэхьэзэхуэр гуп нэхъыщхьэм щиухащ. Абы кърикIуахэм 
я гугъу щыпщIкIэ, псом япэу къыхэгъэщыпхъэу къы щIэ-
кIынщ, епэсэуауэ чемпион хъуа «Спартак-Д» ныбжьыщIэ 
командэр зыми зэрыхимыгъэщIэфар, зэрытемыгъа-
кIуэу зэ фIэкIа зэрымыджэгуар.

ЕТIУАНЭ увыпIэр Бахъ сэн и «Автозапчасть»-м, ещанэр 
Алътуд и «Искра»-м яубыдащ. Гупым хэкIынущ кIэух 
щытыпIитIым къыщызэтеувыIахэу Бахъсэн и «Имран»-мрэ 
Малкэ и «МАХ»-мрэ, мыгувэу зэхэтыну зэпэщIэуэ зэIущIэ-
хэм къыщыхагъащIэмэ.

Ди жагъуэ зэрыхъунщи, джэгугъуищ зэхэтакъым. Хабзэ 
ягъэувам ипкъ иткIэ, ар зи ягъэу къалъыта командэхэр 3:0 
бжыгъэкIэ хагъэщIауэ ягъэуващ. Щыгъуазэ фыхуэт щIынщ 
абыхэм: «Локомотив» (Налшык) – «Шагъдий» (Зеикъуэ) – 
0:3, «Автозапчасть» (Бахъсэн) – «Инал» (Къэрэгъэш) – 3:0, 
«Ислъэмей» (Ислъэмей) – «ГорИс Налшык» - 3:0.

Адрей командэхэм я иужьрей зэIущIэм ухэплъэмэ, псом 
япэу щытхъу яхуэфащэщ, чемпион хъуами, зыщIрамы-
гъэхыу «Спартак-Д»-р екIурэ-ещхьу зэрыджэгуам икIи бжы-
гъэшхуэкIэ, 4:0-у, Бахъсэн и «Имран»-м зэрытекIуам па-
пщIэ. Бжыгъэшхуэ дыдэкIэ, 7:1-уэ, «Зэрэгъыж» командэ-
ми текIуэныгъэр къихьащ. ХигъэщIар Бабугент и «Лого-
ВАЗ»-рщ. Ещанэ увыпIэр къэзыхьа Алътуд и «Искра»-р 
1:0-у «Мурбек-ФШ Налшык»-м текIуащ. Чемпионатым лъэ-
кIыныгъэшхуэ къыщызымыгъэлъэгъуа «ХьэтIохъущы-
къуейм рэ» «МАХ»-мрэ я зэIущIэр 3:2 бжыгъэкIэ иухащ.

Футболым дихьэх куэдым ягу къеуащ иужь джэгугъуэ ма-
хуэхэм зэIущIэ куэд зэрызэхэмытар. ГурыIуэгъуэщ, мыджэ-
гуа командэхэм я щытыпIэр ипэ иту наIуэ зэрыхъуарщ ар 
къызыхэкIар, ауэ жыIэгъуейщ апхуэдэу пщIэныр тэмэму. 
КъызэгъэпэщакIуэхэм ар зэпкърахыну, унафэ хуащIыну 
къыщIэкIынщ, зэхьэзэхуэм хэтхэм дяпэкIэ нэхъ жэуаплыны-
гъэ яхэлъын папщIэ. 

Иджы футболист къыхэжаныкIахэм ятеухуауэ. Гъуащхьа-
уэхэм я зэпеуэм дыкъытеувыIэнщи, Зеикъуэ и «Шагъдийм» 
щыджэгу Бэлагъы Мурат абы щытекIуащ. Хьэрхуэрэгъухэм 
я гъуэм абы дигъэкIын хузэфIэкIащ топ 21-рэ. АдэкIэ кIэлъо-
кIуэ Болэ Руслан (топ 13, «Искра»). Ещанэ увыпIэр зылъы-
сар Щадз Ибрэхьимщ (топ 11, «Спартак-Д»). ЕплIанэр 
Iэщын Аслъэнщ (топи 10, «Спартак-Д»), етхуанэр ЛIуп 
Астемырщ (топи 9, «Шагъдий»).

ИпэкIи хъыбар зэрывэдгъэщIащи, мы чемпионатым нэхъ 
зэпкърыхауэ дытетхыхьыну ди мурадщи, футболым ди-
хьэххэм фи Iуэху еплъыкIэр, апхуэдэ зэхьэзэхуэхэр нэхъри 
екIуу къызэгъэпэща хъун папщIэ гу нэхъ зылъытапхъэу 
къэфлъытэр къэдвгъэщIэну ди гуапэщ. Дэ, Iэмал зэриIэкIэ, 
жэуапыншэу зыри къэдгъэнэнкъым. 

ШАФИЙ Аслъэн.

Урысей гвардием и управ-
ленэу КъБР-м щыIэм и уна-
фэщI, полицэм и генерал-

майор Васильев Сергейрэ 
«Хэкум и хъумакIуэхэр» къэ-
рал фондым и щIыналъэ 

Хэкум и хъумакIуэм и махуэр щагъэлъапIэм ирагъэхьэ-
лIэри, Налшык къалэм иджыблагъэ щекIуэкIащ Къэбэр-
дей-Балъкъэрым шахматымкIэ и зэхьэзэхуэ зэIуха. Ди 
республикэм щыщхэм нэмыщI, абы хэтащ Осетие Ищ-
хъэрэ-Аланиемрэ Ингушымрэ я лIыкIуэхэр, псори зэхэту 
шахматисти 165-рэ. 

ЗЭХЬЭЗЭХУЭМ кърикIуахэр зэхалъхьэжа нэужь япэ увы-
пIэр иратащ Къардэн Чэрим, Црым Заирэ, Чуксин Николай, 
Токъуий Валерэ, Козак Александр сымэ. 

ЕтIуанэ хъуащ Дудар Алихъан, Мамрэш Самирэ, Джыназ 
Ритэ, Жашу Алан, Текуев Эмир сымэ. Чуксин Семён, Къа-
гъырмэс Аминэ, Щэмей Темыр, Денисенкэ Артемий, Що-
махуэ Резуан сымэ ещанэщ.

Зэхьэзэхуэм къыщыхэжаныкIахэм иратащ медалхэмрэ 
щIыхь тхылъхэмрэ. Абы къыдэкIуэу нэхъыфIу къалъыта 
Темрокъуэ Инал, Джэдгъэф Чэмал, Мирзоевэ Лиланэ, Ге-
лястанов Дамир сымэ саугъэт щхьэхуэхэмкIэ ягъэпажащ.

АЛЫДЖЫКЪУЭ Руслан.


